
మల్కాజిగిరి
శనివారం, 05‑08‑2023ప్రజల పక్షాన అక్షర యజ్ఞం

సంపుటి : 01   
సంచిక : 24

పేజీలు : 8
వెల : 4 

తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

హైదరాబాద్, ఆగస్టు  4 :

అసెంబ్లీలో ఆర్టీసీ విలీనం బిల్ పై సస్పెన్స్ 
కొనసాగుతోంది. మనీ బిల్ కావడంతో.. 
గవర్నర్ ఆమోదానికి పంపించింది సర్కార్.  
బిల్  కు   గవర్నర్  ఆమోదం తెలపలేదు.  
గవర్నర్ ఆమోదం కోసం తెలంగాణ అసెంబ్లీ 
ఎదురుచూస్తోంది. న్యాయసలహా తీసుకొని 
సమస్యలు రాకుండా చూసుకునేందుకు 
ఆర్టీసీ విలీనం బిల్లు  అనుమతికి సమయం 
కావాలన్నారు గవర్నర్ తమిళిసై. కావాలనే 
గవర్నర్ ఈ బిల్లు పై స్పందించలేదన్న విమ-
ర్శలపై ఆమె స్పందించారు. తనకు బిల్లు  
మొన్న  మధ్యాహ్నం అందిందని.. కొంత 
సమయం అవసరమనామె స్పష్టం చేశారు.  
అసెంబ్లీ సమావేశాలను రేపటితో ముగించా -
లని సర్కార్ చూస్తోంది. ఆర్టీసీ విలీన బిల్ ను  
ఇవాళ కానీ రేపు గానీ వస్తే.. ఆదివారం రోజు 
కూడా సభ నిర్వహించే అవకాశం ఉన్నట్టు  
తెలుస్తోంది. ఒక వేళ  గవర్నర్ రేపటి వరకు  
ఆమోదించకపోతే ప్రభుత్వం ఏం చేస్తుందనే 
ఆసక్తిగా మారింది.   ఆర్టీసీని ప్రభుత్వంలో 
విలీనం చేయాలని ఇటీవల రాష్ట్ర కేబినెట్ ని-
ర్ణయించింది. ఆర్టీసీని ప్రభుత్వంలో విలీనం 
చేస్తే ఆసంస్థలో పనిచేస్తున్న 

బెంగళూరు, ఆగస్టు  4 :
భారత్ పతిష్టా త్మకంగా ప్రయోగించిన చంద్రయాన్-3 ఆగస్టు  5న 
చంద్రుని ప్రభావ పరిధిలోకి ప్రవేశిస్తుందని భారత అంతరిక్ష పరి -
శోధన సంస్థ (ఇస్రో) తెలిపింది. ఈ ప్రయోగంలో అత్యంత కీలక -
మైన దశ 5వ తేదీన జరుగనుంది. ఈ మిషన్‌లో అతి క్లిష్టమైన దశ 
చంద్రయాన్‌ను చంద్రుడి కక్ష్యలోకి ప్రవేశపెట్టడం. అంతరిక్ష నౌక 
వేగాన్ని తగ్గించి కచ్చితమైన ప్రణాళికతో చేస్తేనే చంద్రుని కక్ష్యలో-
కి ప్రవేశపెట్టడానికి సాధ్యమవుతుంది. చంద్రుని గురుత్వాకర్షణ 
చంద్రయాన్-3ని అందుకోవడంలో విఫలమైతే విపరీతమైన పరి -
ణామాలు ఉంటాయి. భూమి గురుత్వాకర్షణ శక్తి కారణంగా అం -
తరిక్ష నౌక చంద్రునిపై కూలిపోవచ్చు లేదా దాని నుంచి దూరంగా 
ఎగిరిపోయే అవకాశం ఉంది.ఆ తరువాత చంద్రుని సహజ కక్ష్య 
ప్రకారం అంతరిక్ష నౌక భూమి చుట్టూ  దీర్ఘవృత్తాకార కక్ష్యలోకి 
ప్రవేశించవచ్చు. ఫలితంగా భూమికి అత్యంత సమీప బిందువు 

(పెరిజీ) సుదూర బిందువు (అపోజీ) మధ్య దీర్ఘవృత్తాకార కక్ష్యలో 
తిరుగుతూ ఉంటుంది. ఖగోళ వస్తువుల గురుత్వాకర్షణ శక్తులతో 
భూమి వైపు చంద్రయాన్-3 ప్రయాణం ప్రభావితమవుతుంది. వ్యో -
మనౌక చంద్రుని ఉపరితలానికి చాలా దగ్గరగా కక్ష్యలో ఉంటే, 
చంద్రుని గురుత్వాకర్షణకు అది కూలిపోయే ప్రమాదం ఉంది. 
ఈ రెండింటికి విరుద్ధంగా.. ఉపగ్రహం చంద్రుని నుంచి కొంచెం 
దూరంగా ఉంటే భూమి గురుత్వాకర్షణ శక్తి అంతరిక్ష నౌకను 
బయటకు లాగి, చంద్రునికి దూరంగా విసిరేస్తుంది. చంద్రయా -
న్ భూమి నుంచి గురుత్వాకర్షణ శక్తి లేకుండా అంతరిక్షంలో 
తేలుతుంది. భూమి నుంచి వేగం, దూరం మిశ్రమం వ్యోమనౌక 
పడిపోకుండా అంతరిక్షంలోకి విసిరేయకుండా  సమతుల్యత 
పాటిస్తుంది. ఈ సమతుల్యతే చంద్రుడిని భూమి చుట్టూ  తిరిగేలా 
చేస్తుంది. ఇదే సూత్రం చంద్రయాన్-3 తిరుగు ప్రయాణంలో వర్తి -
స్తుంది. ఇటువంటి పరిస్థితుల్లో  ఇస్రో

హైదరాబాద్, ఆగస్టు  4, (న్యూస్ పల్స్)
ప్రభుత్వ ఉద్యోగులకు ముఖ్యమంత్రి కె.చంద్రశేఖర్ రావు శుభ -
వార్త చెప్పారు. త్వరలోనే ఉద్యోగులకు వేతన సవరణ కమిషన్(-
పీఆర్‌సీ)తో పాటు మధ్యంతర భృతిని ప్రకటిస్తామని, ఈహెచ్సీ 
పక్కాగా అమలు చేస్తామని ఉద్యోగ సంఘాలతో జరిగిన భేటీలో 
సీఎం కేసీఆర్ హామీ ఇచ్చారు. 2వ పీఆర్సీ ని ఏర్పాటు చేసి, 
2023 జూలై 1నుంచి అమలయ్యేలా ఏఆర్ ను ప్రకటించాలని 
ఉద్యోగులు కోరగా.. సీఎం సానుకూలంగా స్పందించారు. ఇవాళ 
లేదా రేపు అసెంబ్లీలో పీఆర్సీ కమిషన్ , మధ్యంతర భృతిపై సీఎం 
కేసీఆర్ ప్రకటన చేసే అవకాశం ఉంది. అసెంబ్లీ సమావేశాలకు 
ముందు తెలంగాణ టీఎన్‌జీవోలు, తెలంగాణ ప్రభుత్వ అధికా-
రుల ప్రతినిధులతో సమావేశం అయ్యారు. పీఆర్సీ, హెల్త్ కార్డు ల 
జారీ అంశాలపై వారితో మాట్లా డారు.. వారు అడిగిన ప్రశ్నల-
కు ఆయన సానుకూలంగా స్పందించినట్లు గా సమాచారం.
సమావేశం ముగిసిన తర్వాత  ఉద్యోగ సంఘాల నేతలు ఈ ప్రక -
టన చేశారు. త్వరలోనే పీఆర్సీతోపాటూ మధ్యంతర భృతి కూడా 
ఇచ్చేందుకు సీఎం కేసీఆర్ హామీ ఇచ్చారని వెల్లడిచారు. అలాగే 
ఉద్యోగులకు మెరుగైన హెల్త్ కార్డు  సదుపాయంను కల్పించాలని 
చూస్తున్నట్లు గా సీఎం కేసీఆర్ తెలిపారు. అందువల్ల అసెంబ్లీలో 
పీఆర్సీ, మధ్యంతర భృతిపై ముఖ్యమంత్రి ఈ ప్రకటన చేస్తారనే టీ -
ఎన్‌జీవో నాయకులు అనుకుంటున్నారు. రెండో పీఆర్సీ ఏర్పాటు 
చేసి.. జులై 1, 2023 నుంచి అమల్లో కి తేవాలనీ, మధ్యంతర 
భృతిని ప్రకటించాలని తెలంగాణ ఉద్యోగుల ప్రతినిధులు సీఎం 
కేసీఆర్‌ని అభ్యర్థించారు. పీఆర్సీతోపాటు ప్రభుత్వ ఉద్యోగులకు 
హెల్త్ భీమాలో అవకాశాలు పెంచాలని.. ఇందు కోసం ప్రత్యే-
కంగా ఓ ట్రస్టు ను ఏర్పాటు చేయాలని, దీంతో మెరుగైన వైద్యం 
అందేలా ఈహెచ్‌ఎస్‌ను అందించాలని ఉద్యోగుల ప్రతినిధులు 
ముఖ్యమంత్రిని కోరినట్లు  తెలిసింది. అలాగే ప్రభుత్వం తెచ్చిన 
పీపీఎస్ పెన్షన్ విధానాన్ని తొలగించి.. ఓపీఎస్‌ను తేవాలని 

ఉద్యోగులు కోరినట్లు  సమాచారం.తెలంగాణ అసెంబ్లీ వర్షా కాల 
సమావేశాలు, ప్రస్తుత సర్కార్‌కు ఇదే చివరి సెషన్‌, మరో మూడు 
నాలుగు నెలల్లోనే  అసెంబ్లీ ఎన్నికలు జరగనున్నాయ్‌!. అందుకే, 
తాము చేసింది చెప్పుకునేందుకు బీఆర్‌ఎస్‌ ప్రభుత్వం… వైఫ-
ల్యాలను ఎండగట్టేందుకు విపక్షాలు ఢీ అంటే ఢీ అంటున్నాయ్‌!. 
అయితే, అంచనాలకు భిన్నంగా సాగింది తొలిరోజు సెషన్‌. 
ఒకే ఒక్క సంతాప తీర్మానంతో శాసనసభ వాయిదాపడితే, 
మండలిలో మాత్రం వరదలపై లైట్‌ హీటెడ్‌ డిస్కషన్స్‌ జరిగాయ్‌!. 
ఇక, శాసనసభలో కూల్‌గానే కనిపించిన విపక్ష ఎమ్మెల్యేలు… 
హాట్‌ కామెంట్స్‌తో ఔట్‌సైడ్‌ హీట్‌ పుట్టించారు. సభ ముందుకు 
ఏడు కీలక బిల్లు లు రానున్నాయి. భారీ వర్షా లు, వరదలపై అసెం-
బ్లీలో స్వల్పకాలిక చర్చ జరగనుంది. మండలిలో విద్య, వైద్యంపై 
చర్చ జరగనుంది. దీంతోపాటు ఉద్యోగల డిమాండ్లపై సీఎం 
కేసీఆర్ కీలక ప్రకటన చేస్తారని ఊహాగానాలు వినిపిస్తున్నాయి.

ఎకరం 100 కోట్లు .. 
ప్రగతికి నిదర్శనం

ప్రభుత్వం నిర్వహించిన వేలంలో హైదరాబాద్ భూములకు అత్య-
ధిక ధర లభించింది. ఈ వేలంలో ఎకరాకు రూ. 100 కోట్లకు 
పైగా ధర పలకడం తెలంగాణ పరపతికి, సాధిస్తున్న ప్రగతికి 
దర్పణం పడుతుందని ముఖ్యమంత్రి కె. చంద్రశేఖర్ రావు 
తెలిపారు. ప్రపంచస్థా యి దిగ్గజ కంపెనీలు పోటీ పడి మరీ ఇంత 

ధర చెల్లించి తెలంగాణ భూములు కొనడాన్ని ఆర్థిక కోణంలో 
మాత్రమే కాకుండా తెలంగాణ సాధించిన ప్రగతి కోణంలో విశ్లే-
షించాలన్నారు. ఇంతింతై వటుడింతై అన్నట్లు గా హైదరాబాద్ 
నగర అభివృద్ధి సూచిక అందనంత ఎత్తుకు దూసుకుపోతున్న 
వర్తమాన పరిస్థితికి అద్దం పడుతున్నదని సీఎం తెలిపారు. 

2

చంద్రుని కక్ష్యలోకి చంద్రయాన్

గవర్నర్ వద్ద 
ఆర్టీసీ విలీనం బిల్లు

హైదరాబాద్, ఆగస్టు  4 :
ఆర్టీసీ విలీనం తర్వాత సర్కార్‌కు కొత్త తల-
నొప్పి మొదలైనది. వైద్యారోగ్యశాఖలోని 
కార్పొరేషన్లను కూడా ప్రభుత్వంలో వీలీనం 
చేయాలనే డిమాండ్లు  మళ్లీ తెరమీదకు 
వచ్చాయి. తెలంగాణ వైద్యవిధాన పరిషత్, 
టీఎస్ఎంఎస్ఐడీసీ (తెలంగాణ స్టేట్ 
మెడికల్ సర్వీసెస్ ఇన్ఫ్రాస్ట్రక్చర్ డెవలప్మెం-
ట్ కార్పొరేషన్)తో పాటు నేషనల్ హెల్త్ 
మిషన్ఉద్యోగులూ ప్రభుత్వంలో కలపాలని 
కోరుతున్నారు. కరోనా టైమ్‌లో కీలకంగా 

పనిచేసిన హెల్త్ డిపార్ట్మెంట్ ఉద్యోగులకు 
అండగా ఉండాల్సిన అవసరం ఉన్నదని 
ప్రభుత్వంపై ఒత్తిడి తెస్తున్నారు. ఈ మేరకు 
ఇప్పటికే ఆరోగ్యశాఖ లోని హెచ్వోడీలకు 
వినతి పత్రాలను కూడా అందజేశారు. 
తమకు కూడా న్యాయం చేయాలని 
టీవీవీపీ, ఎన్‌హెచ్ఎం, టీఎస్ఎంఎస్ఐడీ-
సీ ఉద్యోగులు నొక్కి చెబుతున్నారు. లేదంటే 
అన్ని విభాగాల ఉద్యోగులు జేఏసీ గా ఏర్పడి 
సర్కార్‌పై పోరాటం చేస్తామని, ప్రగతిభవ -
న్‌తో పాటు

ఆర్టీసీకి కొత్త  తలనొప్పి
మిగతా 2 లో

మిగతా 2 లో

త్వరలోనే తెలంగాణ పీఆర్సీ

రాహుల్ పోటీకి 
లైన్ క్లియర్ 

అయినట్టే నా

మిగతా 2 లో

ఫార్మసీ కాలేజీల 
కోసం స్పెషల్ 

కౌన్సెలింగ్
2

పీర్జా దిగూడ ను 
అగ్రస్థా నంలో 

నిలపడమే 
నా లక్ష్యం

సీఎస్‌గా శాంతి కుమారి
జయభేరి, హైదరాబాద్, ఆగస్టు  4 : 

స్వతంత్ర భారత వజ్రోత్సవాల ముగింపు వేడుకలను 
ఘనంగా నిర్వహించనున్నట్టు  రాష్ట్ర ప్రభుత్వ ప్రధాన 
కార్యదర్శి శాంతి కుమారి తెలిపారు. రాష్ట్ర ముఖ్య-
మంత్రి గారి ఆదేశాల మేరకు స్వతంత్ర భారత వజ్రో-
త్సవాలు, వేడుకల ముగింపు ఉత్సవాల నిర్వహణపై 
సి.ఎస్. శాంతి కుమారి నేడు ఉన్నతస్థాయి  అధికా -
రులతో సమావేశం నిర్వహించారు. రాష్ట్ర ప్రభుత్వ 
సలహాదారు కేవీ రమణాచారి తో పాటు పీసీసీఎఫ్ 
డోబ్రియల్, జీఏడీ కార్యదర్శి శేషాద్రి, సాంస్కృతిక, 
యువజన సర్వీసుల శాఖ కార్యదర్శి శైలజా రామయ్య -

ర్, ఆర్థిక శాఖ కార్యదర్శి శ్రీదేవి, హ్యాండ్లూ మ్స్ శాఖ 
కమీషనర్ బుద్ధ ప్రకాష్, సమాచార శాఖ ప్రత్యేక 
కార్యదర్శి అశోక్ రెడ్డి, పంచాయితీ రాజ్ కమీషనర్ 
హనుమంతరావు, ఆయుష్ శాఖ కమీషనర్ హరి 
చందన, సాంస్కృతిక శాఖ సంచాలకులు హరికృష్ణ 
తదితరులు న ఈ సమావేశానికి హాజరయ్యారు. ఈ 
సందర్బంగా సి.ఎస్ శాంతి కుమారి మాట్లా డుతూ, 
స్వతంత్ర భారత వజ్రోత్సవాల ముగింపు వేడుకలను 
అత్యంత ఘనముగా రాష్ట్ర వ్యాప్తంగా నిర్వహించాల -
ని రాష్ట్ర ముఖ్యమంత్రి ఆదేశించారని తెలిపారు. ఈ 
ముగింపు వెడుకల్లో  ప్రజాప్రతినిధులు, యువజనులు, 
విద్యార్థు లు, భిన్న రంగాలకు చెందిన ప్రజలను భాగ-

స్వామ్యం చేయనున్నట్టు  వెల్లడించారు. ఈ ముగింపు 
వేడుకల తేదీలను రాష్ట్ర ముఖ్యమంత్రి త్వరలో ఖరారు 
చేస్తారని అన్నారు. ప్రధానంగా, భారత వజ్రోత్సవ 
ప్లాం టేషన్ పేరుతొ ఒక కోటి మొక్కలను నాటాలని 
లక్ష్యంగా నిర్దా రించారని, ఒక కోటి పదిహేను లక్షల 
జాతీయ జండాలను పంపిణీ చేయడంతోపాటు రా-
ష్ట్రంలోని అన్ని సినిమాహాళ్లలో గాంధీ చలన చిత్రాన్ని 
ప్రదర్శించనున్నామని వివరించారు. ఈ ముగింపు 
వేడుకలను పురస్కరించుకొని రాష్ట్రంలోని అన్ని ప్ర-
భుత్వ కార్యాలయాలు, చారిత్రిక కట్టడాలను, జంక్ష -
న్లను విధ్యుత్ దీపాలతో అలకంకరించనున్నామని 
తెలిపారు.

గుర్త ుండిపోయేలా వజ్రోత్సవాల ముగింపు 

జయభేరి, హైదరాబాద్, ఆగస్టు  4 :
ప్రభుత్వం నిర్వహించిన వేలంలో హైదరాబాద్ 
భూములకు అత్యధిక ధర లభించింది. ఈ వేలంలో 
ఎకరాకు రూ. 100 కోట్లకు పైగా ధర పలకడం 
తెలంగాణ పరపతికి, సాధిస్తున్న ప్రగతికి దర్పణం పడు -
తుందని ముఖ్యమంత్రి కె. చంద్రశేఖర్ రావు తెలిపారు. 
ప్రపంచస్థాయి  దిగ్గజ కంపెనీలు పోటీ పడి మరీ ఇంత 
ధర చెల్లించి తెలంగాణ భూములు కొనడాన్ని ఆర్థిక 
కోణంలో మాత్రమే కాకుండా తెలంగాణ సాధించిన 
ప్రగతి కోణంలో విశ్లేషించాలన్నారు. ఇంతింతై 
వటుడింతై అన్నట్లు గా హైదరాబాద్ నగర అభివృద్ధి 
సూచిక అందనంత ఎత్తుకు దూసుకుపోతున్న వర్త -
మాన పరిస్థితికి అద్దం పడుతున్నదని సీఎం తెలిపారు. 
తెలంగాణ వస్తే హైదరాబాద్ ఆగం అవుతుందని, 
భూముల రేట్లు  పడిపోతాయని భయభ్రాంతులకు 
గురి చేసి.. హైదరాబాద్ ఆత్మ గౌరవాన్ని కించ పరిచిన 
వారి చెంప చెళ్లు మనిపించే చర్యగా ఈ భూముల ధరల 
వ్యవహారాన్ని అర్థం చేసుకోవాలని సీఎం కేసీఆర్ స్పష్టం 
చేశారు. ఎవరెంత నష్టం చేయాలని చూసినా.. ధృఢ 
చిత్తంతో పల్లెలను, పట్టణాలను ప్రగతి పథంలో నడిపి-

స్తున్న రాష్ట్ర ప్రభుత్వ పట్టు దలకు, హైదరాబాద్ వంటి 
మహానగరాన్ని విశ్వనగరంగా తీర్చిదిద్దేందుకు రాష్ట్ర 
ప్రభుత్వం చేసిన కృషికి దక్కిన ఫలితమని ఆయన 
అన్నారు.హైదరాబాద్ నగరాభివృద్ధి కోసం అహర్నిష -
లు కృషి చేస్తున్న హెచ్ ఎండీఏ అధికారులను, మంత్రి 
కేటీఆర్‌ను, హెచ్‌ఎండీఏ మెట్రోపాలిటన్ కమిషనర్, 
ఎంఏయూడీ ప్రత్యేక ప్రధాన కార్యదర్శి అరవింద్ 
కుమార్‌ను ఈ సందర్భంగా సీఎం కేసీఆర్ అభినం-
దించారు.ప్రభుత్వ నిర్ణయం మేరకు హెచ్ఎండీఏ 
ఆధ్వర్యంలో గురువారం జరిగిన భూముల ఈ వేలం 
ద్వారా జరిగిన విక్రయంలో దేశ వ్యాప్తంగా పలు దిగ్గజ 
కంపెనీలు పాల్గొ నన్నాయి. ఈ సందర్భంగా జరిగిన 
వేలంలో తెలంగాణ భూములకు కనీవినీ ఎరుగని ధర 
పలికింది.రంగారెడ్డి జిల్లా  గండిపేట మండలం కోకాపే -
టలోని నియో పోలీస్ ఫేస్ 2లో జరిగిన వేలంపాటలో 
ఎకరానికి రూ. 100.75 కోట్లను చెల్లించి పోటీదారులు 
ప్లా ట్లను సొంతం చేసుకున్నారు. దేశంలోకెల్లా  అత్యంత 
ఖరీదైన భూమిగా కోకాపేట రికార్డు  నెలకొల్పింది. 
కోకాపేట నియోపోలీస్ భూముల ఈ వేలంలో ఎకరం 
రూ. 100 కోట్లు  దాటి సరికొత్త చరిత్ర సృష్టించింది. 

ప్లాట్‌  నెంబర్‌ 10లో ఒక ఎకరం భూమి ధర రూ.100.
75కోట్లు  పలికింది. ప్లాట్‌  నెంబర్‌ 11లో ఎకరం రూ. 
58.25 కోట్లు  పలికింది. నిధుల సమీకరణలో భాగంగా 

హెచ్‌ఎండీఏ గురువారం భూముల వేలం ప్రక్రియను 
చేపట్టింది. కోకాపేట్‌లోని నియో పోలీస్‌ లే అవుట్‌లో 
మొత్తం 45.33 ఎకరాలను వేలం వేస్తున్నారు.

ప్రపంచంలోనే అతిపెద్దది అయిన మానవ కట్టడం, 
అలాగే అతిపొడవైన రాతి కట్టడం నాగార్జు న సాగర్. 
రెండు తెలుగు రాష్ట్రా లు అయిన ఆంధ్రప్రదేశ్, తెలం -
గాణలను సస్యశ్యామలంగా మార్చిన ఈ ప్రాజెక్టు  
నేటితో 56 ఏళ్లు  పూర్తి చేసుకుంది. సరిగ్గా  56 ఏళ్ల 
క్రితం ఈ ప్రాజెక్టు ను అప్పటి ప్రధాని ఇందిరా గాంధీ 
జాతికి అంకితం చేశారు. కరువు కాటకాలతో అల్లా -
డుతున్న ఉమ్మడి ఆంధ్రప్రదేశ్ రాష్ట్రాన్ని  అన్నపూర్ణగా 
మార్చేందుకు ఈ ప్రాజెక్టు  అవసరం అని భావించా... 
కృష్ణా నదిపై నిర్మించేందుకు రంగం సిద్ధం చేశారు. 
ఇంతటి అపురూపమైన ఈ ప్రాజెక్టు కు 68 ఏళ్ల 
క్రితం అప్పటి ప్రధాని పండిట్ జవహార్ లాల్ నెహ్రూ 
1955 డిసెంబర్ 10వ తేదీన నాగార్జు న సాగర్ వద్ద 
శంకుస్థా పన చేశారు. అప్పటి నుంచి రోజుకు 45 వేల 
మంది 12 ఏళ్ల పాటు శ్రమించి ఈ ప్రాజెక్టు ను నిర్మిం-
చారు. మొత్తం 19 కోట్ల 71 లక్షల మంది కార్మికులు 
ఈ ప్రాజెక్టు ను నిర్మించేందుకు కృషి చేశారు. ప్రపం-
చంలోనే అతిపెద్ద మానవ నిర్మితమైన ఈ అద్భుత 
కట్టడాన్ని ఆవిష్కరించారు. దీన్ని 1964లో అప్పటి 
ప్రధాని ఇందిరా గాంధీ కాలువలకు నీటిని విడుదల 
చేసి జాతికి అంకితం ఇచ్చారు. 1955 డిసెంబర్ 
10వ తేదీన నాగార్జు న సాగర్ ప్రాజెక్టు  నిర్మాణానికి 
అప్పటి ప్రధాని జవహార్ లాల్ నెహ్రూ శంకుస్థా పన 
చేశారు. అయితే 12 ఏళ్ల తర్వాత ఆయన కూతురే 
స్వయంగా నీటిని విడుదల చేయడం గమనారహ్ం. 
నాగార్జు న సాగర్ ప్రాజెక్టు  లక్షలాది ఎకరాలకు 

సాగునీరు వేలాది గ్రామాలకు తాగునీరు అంది -
స్తోంది. ఈ ప్రాజెక్టు  ద్వారా కుడి ఎడమ కాలువల 
ద్వారా తెలుగు రాష్ట్రాల్లో   22 లక్షల ఎకరాలు సాగు 
అవుతోంది.అయితే ఆంధ్రప్రదేశ్ ప్రభుత్వం ప్రపంచ 
బ్యాంక్ ఋణంతో నాగార్జు న సాగర్ ప్రాజెక్ట్ ఆధునీక-
రణ పనులను చేపట్టింది. 2010  ఆగస్టు  14వ తేదిన 
ప్రపంచ బ్యాంకుతో దీనిపై ఒప్పందం కుదిర్చుకుం-
ది. సెప్టెంబర్ 10వ తేదీ 2010 నుంచి ఈ పథకం 
అమలులోకి వచ్చింది. ఈ పథకం అంచనా వ్యయం 
రూ.4444.41 కోట్లు . ఇందులో 48 శాతం ప్రపంచ 
బ్యాంకు ఋణం. రాష్ట్ర ప్రభుత్వం వాటా 52 శాతం. 
ఒప్పందానికి సంవత్సరం ముందు నుంచి నిబంధ -

నలకు లోబడి జరిగిన వ్యయంలో ప్రపంచ బ్యాంకు 
ఋణం వాటా రిట్రోఏక్టివ్ ఫడింగ్ ద్వారా చెల్లిస్తుం-
ది.నాగార్జు న సాగర్ కాలువలను ఆధునీకరించి 
నీటి సరఫరా సామర్ధ్ యాన్ని వృధ్ది చేస్తూ వ్యవసాయా-
భివృధ్ధి చేయుట,వ్యవసాయ ఉత్పాదకత పెంచడం. 
నీటిపారుదల ఆయకట్ట అభివృధ్ది శాఖ సామర్ధ్ యాన్ని 
పెంపుచేసి జలవనరులను బహుముఖంగా, ప్రణాళి-
కా బధ్ధంగా జలవనరులను అభివృధ్ది చేసి నిర్వహిం -
చడం. ఈ పథకం గరిష్ఠ లక్ష్యాలతో కూడుకుంది. ఈ 
పథకాన్ని ప్రధానంగా సాగునీరు ఆయకట్టు  అభివృధ్ది 
శాఖ అమలు చేస్తుంది. వ్యవసాయ శాఖ, ఉద్యాన 
శాఖ, మత్స్య శాఖ, పశుసంవర్ధక శాఖలు ఈ పథకం 
అమలులో పాలు పంచుకుంటున్నాయి. ప్రభుత్వ 
శాఖలకు తోడు వాలంతారి, ఆచార్యఎన్.జి.రంగ వ్య -
వసాయ విశ్వవిద్యాలయం, సామేతి వంటి సంస్దలు 
ఈ పధకం అమలులో భాగస్వాములు అయ్యాయి. 
అయితే 2018లో రెండు సంవత్సరాల ఆలస్యంగా 
ఈ పథకం పూర్తయింది.ఈ ప్రాజెక్టు  వల్ల రెండు 
తెలుగు రాష్ట్రా ల ప్రజలు సిరులు పండించుకుంటున్నా -
రు. ఈ ప్రాజెక్టు  వల్లే అన్నం మెతుకులు తింటున్నామ-
ని దేశానికి అన్నం పెడుతున్నామని ఆయక్టు  రైతులు 
చెబుతున్నారు. ఈ ప్రాజెక్టు ను ఆయుకట్టు  రైతులు దే-
వాలయంగా భావిస్తుంటారు. ఈసారి కూడా రాష్ట్ట్రం-
తో పాటు ఎగువ ప్రాంతాల్లో  కురిసిన భారీ వర్షా లకు 
నాగార్జు న సాగర్ ప్రాజెక్టు  నిండుకుండలా మారింది. 
దీంతో ఈ ఏడాదికి కూడా ఆగస్టు లోనే నీటిని విడుదల 
చేయవచ్చని రైతులు

తెలంగాణలో రెండు విడతల ఎంసెట్ కౌన్సెలింగ్ 
ప్రక్రియ ఆగస్టు  2తో ముగిసిన సంగతి తెలిసిందే. 
ఆగస్టు  4 నుంచి చివరివిడత కౌన్సెలింగ్ ప్రక్రియ 
ప్రారంభంకానుంది. ఆ తర్వాత ఆగస్టు  17 నుంచి 
ప్రత్యేక కౌన్సెలింగ్‌ మొదలుకానుంది. ఈ కౌన్సెలింగ్ 
ద్వారా ఇంటర్‌ ఎంపీసీ విద్యార్థు లు బీఫార్మసీ, ఫార్మా-డి 
కోర్సుల్లో  ప్రవేశాలు కల్పించనున్నారు. సాధారణంగా 
ఏటా ఎంసెట్‌ చివరి విడత కౌన్సెలింగ్‌లో వారికి సీట్లు  
కేటాయిస్తూ వస్తున్నారు. ఈసారి చివరి విడత తర్వాత 
ప్రత్యేక విడత కౌన్సెలింగ్‌లో అవకాశం ఇచ్చేలా మార్పు 
చేశారు. ఆగస్టు  11తో చివరి విడత ప్రక్రియ పూర్తవు -
తుంది.  ఆగస్టు  17 నుంచి ప్రత్యేక కౌన్సెలింగ్‌ నిర్వహిం -
చనున్నారు. దీనిద్వారా బీఫార్మసీ, ఫార్మా-డి సీట్లలో 50 
శాతం ఎంపీసీ విద్యార్థు లకు కేటాయిస్తారు. రాష్ట్రంలో 
13 వేల ఫార్మసీ సీట్లు (కన్వీనర్, యాజమాన్య కోటా) 
అందుబాటులో ఉన్నాయి. కన్వీనర్‌ కోటాలో ఫార్మా 
కోర్సులో ఎంపీసీ విద్యార్థు లు చేరాలంటే ఎంసెట్‌ ఇం -
జినీరింగ్‌ విభాగంలో ఉత్తీర్ణు లై ఉండాలి.

బైపీసీ విద్యార్థు లు నెలరోజులు ఆగాల్సిందే..
టీఎస్ ఎంసెట్‌లో బైపీసీ విద్యార్థు లకు సెప్టెంబరు మొ-
దటివారం కౌన్సెలింగ్ ప్రారంభంకానుంది. సెప్టెంబరు 
2, 3 తేదీల్లో  ఎంసెట్ బైపీసీ అభ్యర్థు లు నిర్ణీత రిజిస్ట్రే -
షన్ ఫీజు చెల్లించి సర్టిఫికేట్ వెరిఫికేషన్ కోసం స్లా ట్ 
బుకింగ్‌ చేసుకోవాల్సి ఉంటుంది. 4, 5 తేదీల్లో  ధ్రువప-
త్రాల పరిశీలన. 4 నుంచి 7 వరకు ఎంసెట్ బైపీసీ అభ్య -
ర్థు ల వెబ్‌ ఆప్షన్లకు అవకాశం కల్పించనున్నారు. 11న 
బీఫార్మసీ, ఫార్మ్‌డీ తొలి విడత సీట్ల కేటాయింపు 
ఉంటుంది. సెప్టెంబరు 17 నుంచి ఎంసెట్ బైపీసీ 
తుది విడత కౌన్సెలింగ్ ఉండనుంది. సెప్టెంబరు 23న 
ఫార్మా, బయోటెక్నాలజీ కోర్సుల తుది విడత సీట్ల 
కేటాయింపు చేయనున్నట్లు  అధికారులు తెలిపారు. 
ఎంపీసీ విద్యార్థు లు చేరిన తర్వాత మిగిలిన సీట్లన్నిం-
టికీ కలిపి కౌన్సెలింగ్‌ జరుపుతారు. సెప్టెంబరు 24న 
స్పాట్ అడ్మిషన్ల మార్గదర్శకాలు విడుదలవుతాయి.
చివరి విడతలోనే ఎన్‌సీసీ, క్రీడా కోటా సీట్ల 
కేటాయింపు..
ఎంసెట్‌ చివరి విడతలో ఎన్‌సీసీ, క్రీడా తదితర ప్ర -

త్యేక కోటా కింద బీటెక్‌ సీట్లను కేటాయించనున్నారు. 
సుమారు 1,050 మంది ఎన్‌సీసీ, 80 మంది క్రీడా 
విభాగం కింద దరఖాస్తు చేసుకున్నారు. ఆయా 
విభాగాల అధికారులు ధ్రువపత్రాలను పరిశీలించి 
ఎంసెట్‌ ప్రవేశాల కమిటీకి ఇప్పటికే అందజేశారు. 
వారందరూ చివరి విడతలో వెబ్‌ ఆప్షన్లు  నమోదు చేసు -
కోవాల్సి ఉంటుంది. వారికి ఆగస్టు  9న సీట్లు  కేటాయి -
స్తారు.తెలంగాణలో ఎంసెట్‌ చివరి విడత కౌన్సెలింగ్‌  
ఆగ‌స్టు  5న సర్టిఫికేట్ వెరిఫికేషన్ నిర్వహించనున్నారు. 
ఆగస్టు  9న విద్యార్థు లకు సీట్లను కేటాయిస్తారు. ఈసారి 

ప్రత్యేక విడత పేరిట కమిటీ నిర్ణయం మేరకు నిర్వహిం -
చనున్న మరో కౌన్సెలింగ్‌  ఆగస్టు  17న ప్రారంభం 
కానుంది. 
ఈ కౌన్సెలింగ్ కోసం ఆగస్టు  17న స్లాట్‌  బుకింగ్‌, 
ఆగస్టు  18న ధ్రువపత్రాల పరిశీలన, ఆగస్టు  17 నుంచి 
19 వరకు వెబ్‌ ఆప్షన్ల నమోదుకు అవకాశం ఇవ్వను -
న్నారు. ఇక ఆగస్టు  23న సీట్లను కేటాయించనున్నారు. 
సీట్లు  పొందిన విద్యార్థు లు ఆగస్టు  23 నుంచి 25 వరకు 
నిర్ణీత ట్యూషన్ ఫీజు చెల్లించి సంబంధిత కళాశాలల్లో  
సెల్ఫ్ రిపోర్టింగ్ చేయాల్సి ఉంటుంది.

ఎకరం 100 కోట్లు .. ప్రగతికి నిదర్శనం	  మొదటిపేజీ తరువాయి

గవర్నర్ వద్ద  ఆర్టీసీ విలీనం బిల్లు
43 373 మంది ఉద్యోగులు ప్రభుత్వ ఉద్యోగులుగా మారనున్నారు.టీఎస్ఆర్టీసీ 
బిల్లు  వ్యవహారం  గవర్నర్‌, గవర్నమెంట్ మధ్య  మరోసారి వివాదం అయ్యే అవకా-
శాలు కనిపిస్తున్నాయి.  వర్షా కాల అసెంబ్లీ సమావేశాల్లో  కీలకమైన బిల్లు లు ఆమో -
దించుకునేందుకు ప్రభుత్వం సిద్ధమవుతున్న టైంలో కొన్నింటికి గవర్నర్ నుంచి 
ఆమోదం లభించకపోవడంతో వివాదానికి కారణవుతోంది.  టెక్నికల్‌గా ఇది 
ఆర్థిక బిల్లు  అయినందున ముందు గవర్నర్ పర్మిషన్ తప్పనిసరిగా తీసుకోవాల్సి 
ఉంటుంది. అందుకే ఇప్పుడు ఈ బిల్లు  అనుమతి కోసం గవర్నర్‌ తమిళిసై వద్దకు 
పంపించి ప్రభుత్వం. ఈ సమావేశాల్లో  కచ్చితంగా ఆర్టీసీ విలీనం బిల్లు ను ఆమో -
దించుకోవాలని భావిస్తోంది ప్రభుత్వం. శాసన సభ వర్షా కాల సమావేశాలను 
మూడు రోజుల్లో  ముగించాలని తెలంగాణ ప్రభుత్వం నిర్ణయించుకుంది. అయితే 
ఇప్పటికే రెండు రోజులు సమావేశాలు పూర్తయ్యాయి. ఇంకొక రోజు మాత్రమే 
మిగిలి ఉంది. అయితే ఇంత వరకు గవర్నర్ నుంచి ఆర్టీసీ విలీనం బిల్లు పై ఎలాంటి 
కదలిక లేదు.  దీనిపై బీఆర్‌ఎస్‌ ప్రభుత్వ పెద్దలు ఆగ్రహంతో ఉన్నారు. చాలా 
మంది పేదలకు న్యాయం చేద్దా మని చూస్తుంటే రాజ్‌భవన్‌ నుంచి సానుకూల 
స్పందన రాలేదంటున్నారు. మొదటి నుంచి గవర్నర్‌ ఇదే తీరున వ్యవహరిస్తున్నా-
రని విమర్శలు చేస్తున్నారు. వర్నర్ తమిళ్ సై ప్రస్తుతం రాష్ట్రంలో అందుబాటులో 
లేరు.. ఆమె పుదుచ్చేరి లెఫ్ట్నెంట్ గవర్నర్ కూడా కావడంతో అక్కడ నుంచి పర్యటి-
స్తున్నారు. సోమవారం లేదా మంగళవారమే ఆమె హైదరాబాద్కు వచ్చే అవకాశం 
ఉంది. అయితే ఆర్టీసీ బిల్లు  పై స్పందించిన గవర్నర్… ఇప్పటికిప్పుడు ఆమోదిం-
చడం సాధ్యం కాదని న్యాయపరమైన సలహాలు, బిల్లులో  ఉన్న అంశాలను పరిశీ-
లించిన తర్వాతనే ఆమోదిస్తామంటూ ప్రకటన జారీ చేశారు.దీనిపై ఆర్టీసీ కార్మిక 
సంఘాలు ఆగ్రహం వ్యక్తం చేస్తున్నాయి. గవర్నర్ బిల్లు ను ఆమోదించకపోతే చలో 
రాజభవన్ పిలుపునివ్వడానికి కూడా కూడా మేము సిద్ధంగా ఉన్నామంటూ చెప్తు-
న్నారు కార్మిక సంఘాల నేతలు. అసలే ఎన్నికల సమయం ఈ అంశాన్ని అన్ని 
పార్టీలు రాజకీయంగా వాడుకునేందుకు సిద్ధమవుతున్నాయి. ముందు ముందు 
రోజుల్లో  ఆర్టీసీ విలీనం హాట్ టాపిక్ గా మారనుంది. కాగా ఈ అంశంపై ఇప్ప-
టికే ప్రభుత్వం ఓ ప్రకటన విడుదల చేస్తుంది. ఇప్పటికే ఇబ్బంది కలిగిస్తున్న 
గవర్నర్ వైఖరి.. RTC బిల్లు  విషయంలో చేస్తున్న తాత్సారం… పేదలు, నిమ్న 
వర్గా లు అధికంగా వున్న TSRTC కార్మికుల కుటుంబాలకు మరిన్ని ఇబ్బందు-
లు కలిగించే ప్రమాదం ఉందని పేర్కొంది. బిల్లు ను ఆమోదించాలా లేదా అన్నది 
గవర్నర్ ఇష్టం. ఎన్ని రోజులు కావాలంటే అన్ని రోజులు సమయం తీసుకునే 
అవకాశం ఉంది. ఆర్టీసీ బిల్లు  విషయంలో గవర్నర్ అభ్యంతరం చెప్పడానికి 
చాలా కారణాలు ఉన్నాయి. ఆర్టీసీలో కేంద్ర ప్రభుత్వ వాటా కూడా ఉంది. ఇలాంటి 
సమయంలో.. బిల్లు  విషయంలో న్యాయపరమైన సలహా తీసుకోవడానికి తమిళిసై 
ప్రయత్నిస్తున్నారు. ఈ ప్రక్రియ వారం రోజులపైగా సాగితే.. ప్రభుత్వ ప్రయత్నాల-
కు ఇబ్బంది ఎదురయినట్లే అనుకోవచ్చు. మరో వైపు గవర్నర్ బిల్లు ను పెండింగ్‌లో  
పెట్టడంపై ఆర్టీసీ ఉద్యోగులు మండిపడుతున్నారు. శనివారం  "చలో రాజ్ భవన్" 
కార్యక్రమం చేపట్టా లని  ఆర్టీసీ ఉద్యోగులు నిర్ణయించారు.  ఆర్టీసీని ప్రభుత్వంలో 
విలీనం చేయాలంటూ తెలంగాణ ప్రభుత్వం పంపిన బిల్లుకు  ఆమోదం తెలుపని 
తెలంగాణ గవర్నర్ తమిళిసై.. దీంతో ఆర్టీసీ ఉద్యోగులు రేపు శనివారం చలో రాజ్ 
భవన్ కార్యక్రమం నిర్వహించనున్నారు.

ఆర్టీసీకి కొత్త  తలనొప్పి
 మంత్రుల ఇళ్లు  ముట్టడింపు, ధర్నాలు, నిరసనలకు ప్రణాళికను సిద్ధం చేస్తున్నా-
మని టీవీవీపీలోని ఒక డాక్టర్ చెప్పారు.టీఎస్ఎంఎస్ఐడీసీ, టీవీవీపీ ఉద్యోగు -
లతో పాటు నేషనల్ హెల్త్ మిషన్‌లో దాదాపు 23 వేల మంది పనిచేస్తున్నారు. 
టీవీవీపీ, టీఎస్ఎంఎస్ఐడీసీ లు రెండు కార్పొరేషన్లు  తప్పనిసరిగా ప్రభుత్వంలో 
కలపాల్సిందేనని ఒత్తిడి తెస్తుండగా.. తమకూ న్యాయం చేయాలని ఎన్‌హెచ్‌ఎం 
ఉద్యోగులు వీరికి తోడైయ్యారు. ఎన్‌హెచ్ఎం విభాగం కార్పొరేషన్ కాకపోయినా.. 
ప్రత్యేక జీవోలు తెచ్చి ప్రభుత్వ ఉద్యోగులుగా పరిగణించాలని డిమాండ్ చేయడం 
గమనారహ్ం. పైగా ఈ ఒక్క విభాగంలోనే డాక్టర్లు , నర్సులు, స్టా ఫ్నర్సులు, ల్యాబ్ 
టెక్నిషియన్లు , డేటా ఎంట్రీ ఆపరేటర్లు , డ్రైవర్లంతా కలసి దాదాపు 15 వేల మందికి 
పైనే ఉన్నారు.ఎన్హెచ్ఎం విభాగంలోని దాదాపు 5 వేల మంది ఏఎన్ఎంలు 
ఉన్నారు. వీరంతా ఇప్పటికే ప్రభుత్వానికి వ్యతిరేకంగా ప్రచారం చేస్తున్నట్లు  ఆయా 
సంఘాలు చెబుతున్నాయి. తమకే జీతాలు సరిగ్గా  ఇవ్వడం లేదని, ప్రజలకు ఇచ్చే 
హామీలన్నీ మోసపూరితమైనవేనని ఇంటింటికీ వివరిస్తున్నారు. అంతేగాక 662 
మంది ల్యాబ్ టెక్నీషియన్లు  కూడా ఆసుపత్రులకు వచ్చిన పేషెంట్లకు బీఆర్ఎస్ 
కు ఓటేయ్యొద్దని వివరిస్తున్నారు. ఈ ఒక్కసారికి కాంగ్రెస్ కు వేయండి అంటూ 
సూచించడం గమనారహ్ం. గవర్నమెంట్ ఆసుపత్రుల్లో  ఇప్పుడు ఈ ప్రచారం విస్తృ -
తంగా వ్యాప్తి చెందుతున్నది.ఇదే తరహాలో టీవీవీపీ ఉద్యోగులు ప్లా న్ చేస్తున్నారు.
టీవీవీపీ ని ప్రభుత్వంలో వీలినం చేయాలి. లేదంటే కనీసం ఏపీ తరహాలో ఇక్కడ 
కూడా వైద్య విధాన పరిషత్ యాక్ట్ ను రద్దు  చేసి డైరెక్టర్ ఆఫ్హెల్త్ సర్వీసెస్ గా మార్పు 
చేయాలి. వైద్య విధాన పరిషత్ ఉద్యోగులకు ట్రెజరీ నుంచి జీతాలు ఇవ్వాలి. డైరె -
క్టర్ఆఫ్హెల్త్ పరిధిలో 33 డీఎమ్హె చ్వో పోస్టు లను శాంక్షన్ చేసినట్లే.. టీవీవీపీలోనూ 
33 డీసీహెచ్లను మంజూరు చేయాలి. 30 పడకలను 50 బెడ్స్ ఆసుపత్రులుగా 
క్యాడర్ స్ట్రెంత్ చేయాలి. 317 జీవో అమలు పరుస్తూ అన్ని క్యాడర్ల ఉద్యోగులకు 
ప్రమోషన్స్ఇవ్వాలి.

చంద్రుని కక్ష్యలోకి చంద్రయాన్
చంద్రయాన్‌ను తిరిగి భూమిపైకి తీసుకొచ్చేందుకు అంతరిక్ష నౌకకు ఆదేశాలు, 
సూచనలు ఇస్తుంది. ఈ దశలో ఖచ్చితమైన లెక్కలు, సమయం చాలా కీలకం. ఏ 
మాత్రం తేడా జరిగినా అంతరిక్ష నౌక అంతరిక్షంలో పోవడం లేదా, భూమి లేదా 
చంద్రునిపై క్రాష్ అవుతుంది. అదే జరిగితే, మిషన్‌ను మళ్లీ చంద్ర కక్ష్యలోకి ప్రవే-
శపెట్టడానికి తగినంత ఇంధనం ఉండకపోవచ్చని ఇస్రో మాజీ అధికారి ఒకరు 
తెలిపారు. ఇక్కడ మరో సమస్య ఏర్పడేందుకు అవకాశం ఉంది. రేడియేషన్‌తో 
కూడిన స్పేస్‌లో అంతరిక్షనౌక ఎక్కువ సేపు ఉండడం ద్వారా కొన్ని సాధనాలు 
పనిచేయకపోవచ్చు.ప్రస్తుతం నిపుణులను ఆందోళనకు గురిచేసే విషయం 
ఏమిటంటే  శుక్రగ్రహంపైకి అంతరిక్ష నౌకను పంపిన జపాన్‌కు ఇదే పరిస్థితి 
ఎదురైంది. 2010 డిసెంబరులో జపాన్ అకాట్‌సుకీ అంతరిక్ష నౌకను శుక్రుడి 
కక్ష్యలోకి ప్రవేశించడానికి ప్రయత్నించినప్పుడు కక్ష్యపెంపు విజయవంతం 
కాలేదు, ప్రణాళిక ప్రకారం గ్రహం కక్ష్య ద్వారా అంతరిక్ష నౌకను స్వాధీనం చేసు -
కోవడంలో విఫలమైంది. ఆర్బిట్ ఇన్సర్షన్ బర్న్ సమయంలో స్పేస్‌క్రాఫ్ట్ ప్రధాన 
ఇంజిన్‌లో లోపం కారణంగా ఇది సంభవించింది. ఈ వైఫల్యం ఫలితంగా, అకా -
ట్‌సుకీ మొదటి ప్రయత్నంలోనే శుక్రగ్రహం చుట్టూ  స్థిరమైన కక్ష్యలోకి ప్రవేశించే 
అవకాశాన్ని కోల్పోయింది. పరిస్థితిని విశ్లేషించి, అవసరమైన సర్దు బాట్లు  చేసిన 
తర్వాత, JAXA డిసెంబర్ 2015లో రెండవ ప్రయత్నాన్ని విజయవంతంగా 
అమలు చేసింది. ఈ ప్రయత్నంలో, స్పేస్‌క్రాఫ్ట్ ఇంజిన్‌లు సరిగ్గా  పనిచేయడం-
తో అకాట్‌సుకీ విజయవంతంగా వీనస్ చుట్టూ  ఉన్న దీర్ఘవృత్తాకార కక్ష్యలోకి 
ప్రవేశించింది.

రాహుల్ పోటీకి 
లైన్ క్లియర్ అయినట్టే నా

న్యూఢిల్లీ, ఆగస్టు  4 :

కాంగ్రెస్ పరువు నష్టం దావా కేసులో రాహుల్ గాంధీ 
న్యాయ పోరాటం మొత్తానికి ఫలించింది. సుప్రీంకోర్టు  
స్టే కారణంగా గతంలో ఆయనను దోషిగా తేల్చిన తీర్పు 
చెల్లకుండా పోయింది. ఇప్పుడిప్పుడే కాస్త జనాల్లో  తరచూ 
తిరుగుతూ పార్టీ క్యాడర్‌ని కాపాడుకునేందుకు ప్రయత్ని-
స్తున్న రాహుల్ గాంధీకి ఈ తీర్పు మరింత జోష్ ఇచ్చింద-
నే చెప్పాలి. పైగా ఈ మధ్యే కర్ణా టకలో బీజేపీపై గెలిచిన 
ఉత్సాహంతో ఉంది కాంగ్రెస్. కాస్త దృష్టి పెడితో లోక్‌సభ 
ఎన్నికల్లో నూ గట్టిగానే సీట్లు  సంపాదించుకోవచ్చు అన్న 
ధీమాతో ఉంది. కాకపోతే...రాహుల్ గాంధీ గ్రౌండ్ 
లెవెల్‌లో ఎంత యాక్టివ్‌గా ఉన్నప్పటికీ ఆయనపై అనర్హ-
తా వేటు పడడం కాంగ్రెస్‌కి సవాలుగా మారింది. ఇప్పుడు 
సుప్రీంకోర్టు  తీర్పుతో ఈ లైన్ కూడా క్లియర్ అయినట్టే. 
సరిగ్గా  ఎన్నికల ముందు ఆయనపై ఇలా అనర్హత వేటు 
పడడం, న్యాయ పోరాటంలో గెలవడం లాంటి పరిణా -
మాలతో ఎంతో కొంత కాంగ్రెస్‌కి కలిసొచ్చే అవకాశా-
లున్నాయి. అందులోనూ రాహుల్ గాంధీ ఎన్నికల్లో  పోటీ 
చేసేందుకు కూడా దారి దొరికింది. అందుకే...రాహుల్ 
ఎంపీ సభ్యత్వం ఎప్పుడు పునరుద్ధరిస్తారన్న ఆసక్తికర 
చర్చ మొదలైంది ఇండియా కూటమిలో.ప్రస్తుతం సుప్రీం -
కోర్టు  తీర్పు కాపీని లోక్‌సభ సెక్రటేరియట్‌కి పంపుతారు. 
ఆ తరవాత స్పీకర్‌ దీనిపై ఓ నిర్ణయం తీసుకుంటారు. ఈ 
విషయంలో ఏ మాత్రం ఆలస్యం చేయడానికి ఆస్కారం 
ఉండదు. సుప్రీంకోర్టే స్వయంగా కాపీలు పంపింది 
కాబట్టి వెంటనే నిర్ణయం తీసుకోవాల్సి ఉంటుంది. 
స్పీకర్ ఆ కాపీని ఎన్నికల సంఘానికి పంపుతారు. 
ఇదంతా జరగడానికి కనీసం రెండు మూడు రోజుల 
సమయం పడుతుంది. అంటే అంతా సవ్యంగా జరిగితే 
వచ్చే వారం రాహుల్ గాంధీ ఎంపీ సభ్యత్వాన్ని రీస్టో ర్ 
చేసే అవకాశాలున్నాయి. అప్పుడే రాహుల్ గాంధీకి పా -
ర్లమెంట్‌లో అడుగు పెట్టొ చ్చు. కాంగ్రెస్ మాత్రం మరో 24 
గంటల్లోనే  రాహుల్ గాంధీ ఎంపీ సభ్యత్వాన్ని పునరుద్ధ -
రించాలని డిమాండ్ చేస్తోంది. రాహుల్ ఈ పార్లమెంట్ 
సమావేశాల్లో  కచ్చితంగా పాల్గొనా లని, అందుకు లైన్ 
క్లియర్ చేసిందని తేల్చి చెబుతోంది. ఈ తీర్పుపై కాంగ్రెస్ 
సీనియర్ నేత జైరాం రమేశ్ ఆసక్తికర ట్వీట్ చేశారు. "ఇది 
విద్వేషంపై ప్రేమ సాధించిన విజయం" అని పోస్ట్ చేశారు. 
"రాహుల్ గాంధీని దోషిగా చూపించడానికి బీజేపీ నానా 
కష్టా లు పడింది. కానీ రాహుల్ గాంధీ ఎక్కడా వెనక్కి 
తగ్గలేదు. తన తల వంచలేదు. న్యాయవ్యవస్థపై నమ్మకం 
ఉంచారని అన్నారు.

56 ఏళ్లు  పూర్తి చేసుకున్న నాగార్జు న సాగర్ ప్రాజెక్ట్

ఫార్మసీ కాలేజీల కోసం స్పెషల్ కౌన్సెలింగ్

గుత్తే దారు దారుణ హత్య
జయభేరి, యాదాద్రి :

యాదాద్రి భువనగిరి జిల్లా  రామన్నపేట 
మండలంలోని బోగారం గ్రామంలో 
దారుణ హత్య జరిగింది. మృతుడుసూ -
ర్యాపేట జిల్లా  జవహర్ నగర్ కు చెందిన 
వారణాసి లింగయ్య వరి నాట్లు వేసే 
గుత్తేదారుగా గుర్తించారు. లింగయ్యను 
హత్య చేసిన దుండగులు ఎనిమిది లక్షల 
నగదును ఎత్తుకెళ్లినట్లు  సమాచరం.  
డబ్బుల కోసమే హత్య జరిగినట్లు  పోలీసుల 
వెల్లడించారు. సంఘటన స్థలానికి డాగ్ స్కాడ్,  క్లూ స్ టీం చేరుకున్నాయి.

జయభేరి, మేడిపల్లి :

భారత ప్రభుత్వ గృహ, పట్టణ వ్యవహారాల మంత్రిత్వ 
శాఖ నిర్వహిస్తున్న స్వచ్చ సర్వేక్షన్ -2023 లో భాగంగా 
ప్రజల నుండి ఫీడ్ బ్యాక్ సర్వే నిర్వహించడం జరుగు-
తుంది. ఇందులో భాగంగా పీర్జా దిగూడ మున్సిపల్ కా-
ర్పొరేషన్ పరిధిలో మేయర్ జక్క వెంకట్ రెడ్డి, కమీషన-
ర్ ఇస్లా వత్ నమ్య ఆధ్వర్యంలో కార్పొరేటర్లు , కో ఆప్షన్ 
సభ్యులు, వార్డ్ ఆఫీసర్లు , RP లు, స్వయం సహాయక 

సంఘాలకు అవగాహన సదస్సు నిర్వహించారు. 
దేశంలోనే స్వచ్చ నగరాల జాబితాలో పీర్జా దిగూడ 
నగరాన్ని అగ్రస్థా నంలో నిలపడానికి ప్రజలందరూ ఈ 
సర్వేలో పాల్గొనా లని విజ్ఞప్తి చేసారు. సాధారణ ప్రజలు 
తమ అభిప్రాయాన్ని ఆగస్టు  16 వరకు తెలియజేయవ -
చ్చని మున్సిపల్ ఉద్యోగులు మున్సిపల్ కార్యాలయం 
వద్దకు వివిధ పనుల కోసం వచ్చే ప్రజలను వారి మొబైల్ 
ఫోన్‌లలో లింక్‌ను తెరిచి వారి మొబైల్ ఫోన్‌ల ద్వారా 
అభిప్రాయాన్ని తెలియజేయమని అభ్యర్థించనున్నట్లు  
తెలిపారు. ఇది కాకుండా, మున్సిపల్ కార్పొరేషన్ ఉద్యో -
గులు, స్వయం సహాయక సంఘాలు వివిధ ప్రభుత్వ 
కార్యాలయాలు, విద్యా సంస్థలు, హాస్పిటల్స్ ఇతర 
వాణిజ్య సముదాయాలు సందర్శించి అక్కడ పనిచేస్తు-
న్న ఉద్యోగులను, ప్రజల నుండి వారి అభిప్రాయాన్ని 
సేకరించవలసిందిగా అభ్యర్థించారు.
https://sbmurban.org/feedback లింక్‌పై క్లిక్ 
చేయవచ్చు లేదా ఇచ్చిన QR కోడ్‌ని స్కాన్ చేయవచ్చు. 
ఫీడ్‌బ్యాక్ ఇచ్చే నివాసి అతని ఫోన్ నంబర్ నమోదు 
చేసుకున్న తరువాత దానిపై అతనికి OTP వస్తుంది.
అనంతరం నచ్చిన భాషను ఎంచుకుని కొనసాగించవ-
చ్చు.మీ రాష్ట్రం, జిల్లా  మరియు నగరం దీనిలో మూడు 
బ్లా క్‌లను “ పీర్జా దిగూడ” తో నింపాలి.
తొమ్మిది ప్రశ్నలు:

1) మీ ఇంటి నుండి రోజువారీ వ్యర్థా లు సేకరించబడు-
తున్నాయా?
2) మీరు మీ ఇంటిలో వ్యర్థా లను విడిగా వేరు చేస్తున్నారా?
3) మీ పరిసరాల్లో ని కాలువలు లేదా నాలాలు కనిపించే 
విధంగా శుభ్రంగా ఉన్నాయా?
4) మీ నగరంలో RRR- రెడ్యూస్, రీయూస్, రీసైకిల్ 
కేంద్రం గురించి మీకు తెలుసా?
5) మీరు ఇటీవల మీ నగరంలో కమ్యూనిటీ/పబ్లిక్ 
టాయిలెట్‌ని ఉపయోగించారా?
6) నగరంలో కమ్యూనిటీ/పబ్లిక్ టాయిలెట్లు  
శుభ్రంగా, చక్కగా నిర్వహించబడుతున్నాయా?
7) మీరు డిజిటల్ మ్యాప్‌లలో సమీప టాయిలెట్‌ను 
కనుగొనవచ్చని మీకు తెలుసా?
8) మీ చుట్టు పక్కల మొత్తం పరిశుభ్రతను మీరు ఎలా 
రేట్ చేస్తారు?
9)  మీ నగరం యొక్క మొత్తం పరిశుభ్రతను మీరు 
ఎలా రేట్ చేస్తారు?

ఈ విధంగా మన నగరం గురించిన మీ అభిప్రాయాన్ని 
నమోదు చేయవచ్చు. ప్రజలందరి మద్దతుతో, పాలక 
మండలి సమిష్టి కృషితో పీర్జా దిగూడ మున్సిపల్ కా -
ర్పొరేషన్ ఇప్పటికే కేంద్ర, రాష్ట్ర స్థాయిలో  అవార్డు లను 
అందుకోవడం జరిగింది. ఆగస్టు  రెండవ వారం వరకు 
ఈ డ్రైవ్ కొనసాగుతున్నందున మీ అభిప్రాయాన్ని తెలి-
యజేయాలని కోరారు.
ఈ కార్యక్రమంలో DEE శ్రీనివాస్, RO శ్రీనివాస్ రెడ్డి, 
కార్పొరేటర్లు  సుభాష్ నాయక్,మద్ది యుగేందర్ రెడ్డి, 
కౌడే పోచయ్య, మధుసూధన్ రెడ్డి, ఏంపల్ల అనంత రెడ్డి, 
దొంతిరి హరిశంకర్ రెడ్డి, తూముకుంట్ల ప్రసన్న లక్మి 
శ్రీధర్ రెడ్డి, బైటింటి శారద ఈశ్వర్ రెడ్డి, కుర్ర శాలిని 
శ్రీకాంత్ గౌడ్, కో ఆప్షన్ ఇర్ఫాన్ నాయకులు చెరుకు 
పెంటయ్య, యాసారం మహేష్, జావీద్ ఖాన్, AE  
బిక్షపతి, మేనేజర్ జ్యోతి, వార్డ్ ఆఫీసర్లు , మెప్మా కో ఆర్డి-
నేటర్ అనిల్, ఎన్విరాన్మెంట్ ఇంజనీర్ మురళి, RP 
లు, SHG మెంబెర్స్ తదితరులు పాల్గొ న్నారు.

ఎటువంటి ఆరోగ్య భద్రత.. 
జాబ్ భద్రత లేదు

జయభేరి, హైద‌రాబాద్ :
తెలంగాణ ఆరోగ్యశాఖ నేషనల్ హెల్త్ మిషన్ ఎన్ హెచ్ ఎం విభాగంలో దాదాపుగా 
15,000 మంది డీఎస్సీ ద్వారా సెలెక్ట్ అయ్యి గత 22 సంవత్సరాలుగా ఎటువంటి 
ఆరోగ్య భద్రత జాబ్ భద్రత లేకుండా రెగ్యులర్ ఉద్యోగులతో సమానంగా అన్ని 
రకాలుగా పనిచేస్తున్నాం. కోవిడి 19 మహమ్మారి సమయంలో మేము మా కు -
టుంబాలకు దూరముగా ఉంటూ ఓ దశలో ప్రాణాలు పోతున్నా కూడా ప్రాణాలకు 
తెగించి 24/7 అందుబాటులో ఉండి పనిచేశాము. ఇవి తమ దృష్టిలో పెట్టు కొని 
నాకు కొన్ని సమస్యలు తీర్చగలరని మనవి చేస్తున్నాము. 1) మాపై దయవుంచి డా-
క్టర్స్ మాదిరిగానే వేటిజి ఇచ్చి క్రమబద్ధీకరించగలరు. 2) అందరికీ సమాన పనికి 
సమాన వేతనము పి ఆర్ సి పే స్కేల్ వర్తింప చేయగలరు. 3) ఫ్యామిలీకి హెల్త్ కార్డు  
లేదా హెల్త్ ఇన్సూరెన్స్ ఇప్పించగలరు. 4) ఉద్యోగులకి ఏమైనా ప్రాణనష్టం జరిగిన 
వారి కుటుంబంలో కారుణ్య నియామకాల కింద ఉద్యోగం ఇప్పించగలరు. 5) 
మహిళల ఉద్యోగులకు వేతనంతో కూడిన ప్రస్తుతి సెలవులు 180 రోజులు ఇప్పిం -
చగలరు. ఇది మా ఎన్ హెచ్ ఎం ఎంప్లాయి స్ బాధ కాకుండా కుటుంబాల ఆర్తనా -
రధ్ంగా భావించి వేతనాలు ఇప్పుడున్న కనీస జీవన వ్వెయని పరిగణేలకు తీసుకొని 
ప్రభుత్వ ఎంప్లాయి  సమానముగా చూడాలాని కోరుచున్నాము.

బోనాలు తెలంగాణ సంస్కృతి.. 
సాంప్రదాయానికి ప్రతీక

జయభేరి, మేడిపల్లి :

రాచకొండ కమిషనరేట్, మేడిపల్లి పోలీస్ స్టేషన్ ఇన్చార్జి ఇన్స్పెక్టర్ గోవర్ధనగిరి 
ఆధ్వర్యంలో బోడుప్పల్ మున్సిపల్ కార్పొరేషన్ పరిధిలో రాబోయే ఆది, సోమ -
వారాలలో జరిగే బోనాల పండుగ సందర్భంగా పోలీస్ స్టేషన్లో  బోనాల టెంపుల్ 
కమిటీలు, ఫలహారము, తొట్టెల ఊరేగింపు నిర్వాహకులతో సమావేశం ఏర్పాటు 
చేయడం జరిగింది. ఈ కార్యక్రమానికి ముఖ్యఅతిథిగా మల్కాజ్గిరి ఏసీపీ నరేష్ రెడ్డి 
హాజరై తెలంగాణ సంస్కృతి, సాంప్రదాయానికి ప్రతీక అయిన బోనాల పండుగను 
ప్రశాంత వాతావరణంలో భక్తి, శ్రద్ధలతో ఎలాంటి అవాంఛనీయ సంఘటనలు 
జరగకుండా నిర్వహించుకోవాలని, సౌండ్ సిస్టం తగిన మోతాదులో ఏర్పాటు 
చేసుకోవాలని, మహిళల రక్షణ కోసం స్పెషల్ టీమ్స్ ఏర్పాటు చేశామని.. ఎలాంటి 
సమస్య వచ్చినా పోలీసు వారిని సంప్రదించాలని తగిన బందోబస్తు ఏర్పాటు చేస్తా -
మని చెప్పారు. అదేవిధంగా స్టేషన్ ఇన్చార్జి ఇన్స్పెక్టర్ గోవర్ధనగిరి మాట్లా డుతూ… 
బోనాలు, తొట్టెల ఫలహారం బండి ఊరేగింపులలో అందరూ సోదర భావంతో 
మెలగాలని ఎలాంటి గొడవలు జరగకుండా ముందస్తుగా అనుకున్న టైం ప్రకారం 
అనుకున్న రూట్ లలో పూర్తి చేయాలని, సామాన్య ప్రజలకు ఎలాంటి ఇబ్బంది 
కలిగించరాదని ఈ సందర్భంగా వివరించారు. ఈ కార్యక్రమంలో మేడిపల్లి క్రైమ్ 
ఇన్స్పెక్టర్ రాము, సెక్టా ర్ ఎస్సైలు, బోడుప్పల్ మున్సిపల్ కార్పొరేషన్లో  టెంపుల్ 
కమిటీలు పలహారం తొట్టెల ఆర్గనైజర్స్ దాదాపుగా వందమంది పాల్గొ న్నారు.

గంజాయి పట్టి వేత

జయభేరి, మల్కాజిగిరి :

గుట్టు  చప్పుడు కాకుండా మాదకద్రవ్యాలను హైదరాబాద్, రాచకొండ ప్రాంతాలకు తరలిస్తు -
న్న రెండు ముఠాలను అరెస్టు  చేసి వారి వద్ద నుంచి 40 లక్షల విలువ గల మూడు లీటర్ల హష్ 
ఆయిల్, ఐదు కిలోల గంజాయిని రాచకొండ పోలీసులు స్వాధీనం చేసుకున్నారు. శుక్రవారం 
నేరేడ్మెట్ లోని రాచకొండ పోలీస్ కార్యాలయంలో ఏర్పాటు చేసిన విలేకరుల సమావేశంలో 
సి పి.డిఎస్ చౌహన్, తెలిపిన వివరాల ప్రకారం వరంగల్ జిల్లా  నర్సంపేట్ చెందిన అజ్మీర 
సూర్య (34), ఒడిషా రాష్ట్రం లోని మల్కాన్ గిరి నుంచి తక్కువ ధరకు హాష్ ఆయిల్ కొనుగోలు 
చేసుకుని హైదరాబాద్ చుట్టు  ప్రాంతాలకు తరలిస్తున్నాడు. అయితే మల్కాజ్గిరి ఎస్ఓటి డిసిపి 
ఆర్. గిరిధర్, యాదాద్రి భువనగిరి డిసిపి రాజేష్ చంద్ర, ఆలేరు పోలీసులకు విశ్వసనీయ 
సమాచారం రావడంతో వెంటనే రంగం లోకి దిగి మూడవ తేదీ శుక్రవారం ఉదయం నాలుగు 
గంటల కు ఆలేరు బైపాస్ రోడ్డు  వద్ద టూ వీలర్ పై వస్తున్న నిందితుడు అజ్మీర సూర్య ను 
పట్టు కొని అతని వద్ద నుంచి మూడు లీటర్ల హష్ ఆయిల్, టూ వీలర్ వెహికల్, రెండు మొబైల్ 
ఫోన్లను స్వాధీనం చేసుకున్నారు. గంజాయిని అక్రమంగా తరలిస్తున్న ముఠాను అబ్దు ల్ పుర్ 
మెట్ పోలీసులు అరెస్ట్ చేశారు. ఊరి నుంచి ఐదు కిలోల గంజాయి నాలుగు మొబైల్ ఫోన్లో  
ఒక టూ వీలర్ వాహనాన్ని అధీనం చేసుకొన్నారు. నల్గ ొండ జిల్లా  పెరక కొండారం గ్రామానికి 
చెందిన తిరుమల రజనీకాంత్ (23), నాగర్ కర్నూల్ జిల్లా  తుమ్మన్నపేట్ గ్రామానికి చెందిన 
అహమ్మద్ షమీర్, నల్గ ొండ జిల్లాకు  చెందిన పరక కొండారం గ్రామానికి చెందిన వాతూరి 
శాంతిక్ రెడ్డి, సూర్యాపేట జిల్లా  గుడిమల్కాపూర్ గ్రామానికి చెందిన వంశీ (22), ఖమ్మం 
గాంధీ చౌక్ చెందిన గడిపల్లి హేమంత్ (22) ఒక ముఠాగా ఏర్పడి గంజాయి రవాణా చేస్తుం -
టారు. వీరిని శుక్రవారం అరెస్టు  చేసి రిమాండ్ కు తరలించారు. సమావేశంలో యాదాద్రి 
డివిజన్ ఏసిపి కే శివరాం రెడ్డి, ఎస్ ఓ టి ఏ సి పి ఎ వాసు పాల్గొ న్నారు.

అన్ని దానాల కన్న అన్నదానం గొప్పది

విద్యార్థులు  క్రీడా 
రంగంలో రాణించాలి

జయభేరి, కాప్రా :

విద్యార్థు లు విద్యతో పాటు క్రీడారంగంలో నైపుణ్యం సాధించాలని ఉప్పల్ ఎమ్మెల్యే భేతి సుభాష్ రెడ్డి 
అన్నారు. ఉప్పల్ లిటిల్ ఫ్లవర్ స్కూల్లో  తెలంగాణ ర్యాంకింగ్ టేబుల్ టెన్నిస్ టోర్నమెంట్ 2023 ప్రారం -
భోత్సవానికి ఆయన ముఖ్యఅతిథిగా హాజరై ప్రారంభించారు. ఈ కార్యక్రమంలో స్కూల్ ప్రిన్సిపల్ బ్రదర్ 
జోసెఫ్, బ్రదర్ అరుణ్ ప్రకాష్, బ్రదర్ ఎం. ఏ జార్జ్, ఉప్పల్ సర్కిల్ ఇన్స్పెక్టర్ గోవిందరెడ్డి, తెలంగాణ స్టేట్ 
టేబుల్ టెన్నిస్ అసోసియేషన్ సెక్రెటరీ, టెక్నికల్ కమిటీ చైర్మన్ నాగేందర్ రెడ్డి, ఇబ్రహీం ఖాన్, జగన్నాథ్, 
టోర్నమెంట్ చీఫ్ రిఫరీ లక్ష్మీకాంత్, డిప్యూటీ రిఫరీ శంకర్ అసిస్టెంట్ చీఫ్ రిఫరీ రామచందర్, మెంబర్స్ 
అసోసియేషన్ సభ్యులు తదితరులు పాల్గొ న్నారు.

పీర్జా దిగూడ ను అగ్రస్థా నంలో నిలపడమే నా లక్ష్యం
స్వచ్ఛ సర్వేక్షణ్ 2023 కోసం పౌరుల సర్వేలో భాగస్వాములవండి - మేయర్ జక్క వెంకట్ రెడ్డి

రెండు ముఠాల నుంచి 40 లక్షల
పైగా విలువ గల హష్ ఆయిల్,

జయభేరి, కాప్రా:

అన్ని దానాల కన్న అన్నదానం గొప్పది అని బిఎల్ ఆర్ చారిట -
బుల్ ట్రస్ట్ వ్యవస్థా పకులు, బిఆర్ఎస్ రాష్ట్ర నాయకులు బండారి 
లక్ష్మారెడ్డి అన్నారు. 
శుక్రవారం మీర్ పేట్ హౌసింగ్ బోర్డు  డివిజన్ లోని కైలాస గిరి 
కామన్ వద్ద సాక్షి గణపతి అన్నదాన సేవా సమితి ఆధ్వర్యంలో ని-

ర్వహించిన అన్నదాన కార్యక్రమం లో ముఖ్య అతిథిగా బండారి 
లక్ష్మారెడ్డి హాజరై నారు. 
ఈ కార్యక్రమంలో స్థా నిక కార్పొరేటర్ ప్రభుదాస్, మాజీ కార్పొరే-
టర్ శ్రీనివాస్ రెడ్డి, చారిటబుల్ ట్రస్ట్ ప్రతినిధి గుమ్మడి జంపాల్ 
రెడ్డి, సాక్షి గణపతి అన్నదాన సేవా సమితి సభ్యులు తదితరులు 
పాల్గొ న్నారు.

జయభేరి, మేడిపల్లి :
పీర్జా దిగుడా మున్సిపల్ కార్పొరేషన్ 25వ డివిజన్ కార్పొరేటర్ దొంతిరి హరిశంకర్ రెడ్డి పుట్టినరోజు సందర్భంగా 
విహారిక కాలనీ వాసుల ఆధ్వర్యంలో చెర్రీస్ ఫౌండేషన్ విద్యార్థిని విద్యార్థు లకు దుప్పట్లు , భోజన సదుపాయాలు 
ఏర్పాటు చేసి వారితో కలిసి బర్త్డే వేడుకలు జరుపుకున్నారు. ఈ కార్యక్రమంలో మేయర్ జక్క వెంకట్ రెడ్డి, శ్రీకాంత్ 
రెడ్డి, విహరిక కాలనీ అధ్యక్షులు అశోక్ రెడ్డి, ప్రధాన కార్యదర్శి రాజు కుమార్ నాయక్, డివిజన్ వర్కింగ్ ప్రెసిడెంట్ 
రవిందర్ రెడ్డి, రాజేందర్, రామాంజనేయులు రెడ్డి, శ్రీనివాస్, యాదగిరి, హరిందర్ యాదవ్, మధు, మోహన్ రెడ్డి, 
శ్యామరావు రాథోడ్, హరి, సతీష్, భాను, 25వ డివిజన్ కాలనీ ల వాసులు పెద్దలు పాల్గొ న్నారు.

పుట్టినరోజు సందర్భంగా విద్యార్థులకు దుప్పట్లు

(విశ్లేషణ)
ప్రధాని నరేంద్ర మోదీని గద్దె దించడమే లక్ష్యంగా ఐక్య-
తారాగాన్ని వినిపిస్తున్న ప్రతిపక్షాలు మొదటి పరీక్ష 
సిద్ధంగా ఉంది. ప్రతిపక్షాల ఐక్యత నేతి బీరలో నెయ్యి 
మాదిరే అంటూ ఎద్దేవా చేస్తున్న అధికార కూటమికి 
తమ బలం ఏంటో నిరూపించే అవకాశం వచ్చింది. 
కేంద్ర ప్రభుత్వం ప్రవేశపెట్టిన ఢిల్లీ ఆర్డినెన్స్ బిల్లు  (గవ -
ర్నమెంట్ ఆఫ్ నేషనల్ క్యాపిటల్ టెరిటరీ ఆఫ్ ఢిల్లీ) 
ప్రతిపక్షాల ఐక్యతకు తొలి పరీక్ష పెడుతోంది. పెద్దల 
సభలో తగినంత సంఖ్యాబలం లేని అధికార కూటమిని 
ఆత్మరక్షణలో పడేయడమే కాదు, బిల్లు ను ఓడించి చెక్ 
పెట్టే అవకాశం కూడా లేకపోలేదు. మొత్తంగా బిల్లు  
పాసైనా, ఓడిపోయినా.. తన సమస్యను లోకం సమ-
స్యగా మార్చిన ఢిల్లీ ముఖ్యమంత్రి అరవింద్ కేజ్రీవాల్ 
మాత్రం రాజకీయ చతురతకు, తెలివితేటలకు ఉదా-
హరణగా నిలిచారు.దేశ రాజధాని ఢిల్లీ నగరం పూర్తి -
స్థాయి  రాష్ట్రం కాదు. అలాగని పూర్తిగా కేంద్ర పాలిత 
ప్రాంతం కూడా కాదు. అసెంబ్లీ ఉన్న కేంద్ర పాలిత 
ప్రాంతంగా చెప్పవచ్చు. ఢిల్లీలో శాంతిభద్రతలు సహా 
మరికొన్ని అంశాలపై పెత్తనం పూర్తిగా కేంద్ర ప్రభుత్వా -
నికే ఉంటుంది. కొన్ని పాలనాపరమైన విషయాలకు 
మాత్రమే ఢిల్లీ ప్రభుత్వానికి ఉంటుంది. ఢిల్లీ ప్రభుత్వా -
నికి అధిపతిగా ముఖ్యమంత్రి వ్యవహరిస్తారు. కేంద్ర 
ప్రభుత్వ ప్రతినిధిగా లెఫ్టినెంట్ గవర్నర్ అధికారం చె -
లాయిస్తూ ఉంటారు. ఈ అధికార విభజనకు సంబం-
ధించిన అన్ని అంశాలు “గవర్నమెంట్ ఆఫ్ నేషనల్ 
క్యాపిటల్ టెరిటరీ ఆఫ్ ఢిల్లీ  చట్టంలో పొందుపరిచి 
ఉన్నాయి. అధికార విభజన విషయంలో సందిగ్థత 
ఉన్న ప్రతి సందర్భంలో కేంద్రం ఈ చట్టాన్ని  సవరిం-
చుకుంటూ వెళ్తోంది. తాజాగా ఢిల్లీ ప్రభుత్వంలో 
ఉన్నతాధికారుల బదిలీల విషయంలో ఢిల్లీ ప్రభుత్వా-
నికి, కేంద్ర ప్రభుత్వానికి మధ్య విబేధాలు తలెత్తాయి. 
చివరకు ఈ అంశం భారత సర్వోన్నత న్యాయస్థానా ని-
కి చేరుకుంది. ఇందులో రాజ్యాంగపరమైన అంశాలు 
కూడా ముడిపడి ఉన్నందున రాజ్యాంగ ధర్మాసనం 
సుదీర్ఘంగా విచారణ జరిపింది. చివరకు ఈ ఏడాది మే 
నెలలో తీర్పునిస్తూ.. ఉన్నతాధికారుల నియామకాల 
నిర్ణయాధికారం ప్రజలు ఎన్నుకున్న ప్రభుత్వానికే.. 
అంటే ఢిల్లీ సర్కారుకే ఉంటుందని, లెఫ్టినెంట్ గవర్న-
ర్‌కు ఉండదని సుప్రీంకోర్టు  రాజ్యాంగ ధర్మాసనం ఈ 
ఏడాది మే 11న తీర్పు వెలువరించింది. ఈ తీర్పు వె -
లువడిన రోజుల వ్యవధిలోనే, అంటే మే 19న కేంద్రం 
ఉన్నతాధికారుల నియామక, బదిలీ అధికారాలను 
లెఫ్టినెంట్ గవర్నర్‌కు కట్టబెడుతూ ఢిల్లీ సర్వీసెస్ ఆర్డి-
నెన్స్ తీసుకొచ్చింది. ఏ ఆర్డినెన్సునైనా 6 నెలల్లో గా పా-
ర్లమెంటులో ప్రవేశపెట్టి చట్ట రూపం తీసుకురావాల్సి 
ఉంటుంది కాబట్టి.. ఈ వర్షా కాల సమావేశాల్లో  కేంద్రం 
బిల్లు  తీసుకొచ్చింది. మంగళవారం కేంద్ర హోంమంత్రి 
లోక్‌సభలో ప్రవేశపెట్టడం ద్వారా దానికి చట్ట రూపం 
తీసుకొచ్చే ప్రయత్నం మొదలైంది.చట్టంలో తీసుకొ-
చ్చిన మార్పులు, చేర్పులు, సవరణలు పెద్దవేమీ కాదు. 
లెఫ్టినెంట్ గవర్నర్ అధికారాన్ని నిర్వచించే చోట “లె -
ఫ్టినెంట్ గవర్నర్ విచక్షణ మేరకు నడచుకోవాలి  అనే 
పదం ఉన్న చోట “లెఫ్టినంట్ గవర్నర్ పూర్తి విచక్షణ 

మేరకే వ్యవహరించాలి అనే పదాన్ని చేర్చారు. దాంతో 
మొత్తం అర్థమే మారిపోతోంది. 2023 మే 19న తీసు -
కొచ్చిన ఆర్డినెన్సుతో పోల్చితే ఇది లెఫ్టినెంట్ గవర్నర్‌కు 
మరిన్ని ఎక్కువ అధికారాలు కల్పిస్తోంది. ఢిల్లీ అసెంబ్లీ 
ద్వారా ఏర్పాటైన ఏదైనా బోర్డు  లేదా కమిషన్‌కు ఆఫీస్ 
బేరర్లు , సభ్యులు లేదా అధిపతులను నియమించే 
అధికారం కూడా లెఫ్టినెంట్ గవర్నర్‌ చేతికి రానుంది. 
బిల్లు  ఆమోదం పొందినట్లయితే, ఢిల్లీ మహిళా 
కమిషన్, ఢిల్లీ జల్ బోర్డు  లేదా ఢిల్లీ ఎలక్ట్రిసిటీ రెగ్యులే -
టరీ కమిషన్ (డీఈఆర్‌సీ) వంటి సంస్థల అధిపతుల 
నియామకాన్ని కూడా ఢిల్లీ లెఫ్టినెంట్ గవర్నర్ ప్రభా-
వితం చేసే అవకాశం ఉంటుంది.సుప్రీంకోర్టు లో న్యా-
యపోరాటం చేసి రాజ్యాంగ ధర్మాసనం తీర్పు ద్వారా 
తెచ్చుకున్న అధికారాలను లాగేసుకుంటున్న ఈ 
ఆర్డినెన్సును పాలక ఆమ్ ఆద్మీ పార్టీ (AAP) తీవ్రంగా 
వ్యతిరేకిస్తోంది. 
ఈ బిల్లు  పూర్తిగా అప్రజాస్వామికం, చట్ట విరుద్ధం 
అంటూ వ్యాఖ్యానిస్తోంది. ఈ బిల్లు  ఢిల్లీ ప్రజలపై దాడి 
అని, న్యాయవ్యవస్థను అవమానించడమే కాకుండా 
సమాఖ్య వ్యవస్థకు ముప్పు ఆ పార్టీ నేతలు గగ్గో లు పె-
డుతున్నారు. బిల్లుకు  వ్యతిరేకంగా ఓటు వేసి దానిని 
ఓడించాలని కోరుతూ ఢిల్లీ సీఎం కేజ్రీవాల్ ఏకంగా 
వివిధ రాష్ట్రా లు పర్యటించి మరీ ఆయా రాష్ట్రాల్లో   
పార్టీలు, పాలకుల మద్దతు కోరారు. కేజ్రీవాల్‌కు 
సంపూర్ణ మద్దతు ప్రకటించినవారిలో భారత రాష్ట్ర 
సమితి (బీఆర్ఎస్) అధినేత, తెలంగాణ ముఖ్యమంత్రి 
కే. చంద్రశేఖర రావు కూడా ఉన్నారు. బిల్లు ను ప్రవేశపె-
ట్టిన భారతీయ జనతా పార్టీ (బీజేపీ) నేతృత్వంలో కేంద్ర 
ప్రభుత్వం తన చర్యను సమర్థించుకుంటోంది. ఢిల్లీ ప్ర -
భుత్వంలో జరుగుతున్న అవినీతి, అక్రమాలను వెలికి 
తీస్తున్న విజిలెన్స్ విభాగ అధిపతులను ఢిల్లీ ప్రభుత్వం 

బదిలీ చేస్తోందని, తద్వారా తమ అవినీతి, అక్రమాలు 
బయటకు రాకుండా చేస్తోందని కేంద్రం చెబుతోంది. 
ఈ పరిస్థితుల్లో  ఉన్నతాధికారుల నియామకాలు, 
బదిలీలపై అధికారం లెఫ్టినెంట్ గవర్నర్ చేతుల్లో  
ఉండడమే ఉత్తమమని పేర్కొంటోంది.వాస్తవానికి ఈ 
బిల్లు  రాజకీయంగా బీజేపీ, ఆమ్ ఆద్మీ పార్టీల మధ్య 
నెలకొన్న విబేధాల నుంచి పుట్టింది. బిల్లు  పాసవ్వాలం-
టే తగినంత సంఖ్యాబలం కావాలి. లోక్‌సభలో బీజేపీకి 
తిరుగులేని మెజారిటీ ఉంది కాబట్టి పాసవ్వడం అక్కడ 
అసలు సమస్యే కాదు. 
కానీ చిక్కంతా పెద్దల సభగా చెప్పుకునే రాజ్యసభలోనే. 
అక్కడ బిల్లు ను సొంత బలంతో అడ్డు కునే సత్తా ఆమ్ 
ఆద్మీ పార్టీకి లేదు. మొత్తం 245 మంది సభ్యుల రాజ్య -
సభలో ఆమ్ ఆద్మీ పార్టీ బలం కేవలం 10 మాత్రమే. 
బీజేపీ బలం 93. కానీ బిల్లు  పార్లమెంటు ముందుకొ -
చ్చాక సమస్య ఆప్-బీజేపీది మాత్రమే కాదు. రాజ్యసభ -
లో ప్రాతినిథ్యం కల్గిన ప్రతి పార్టీ తన వైఖరిని చాటుకునే 
అవకాశం ఉంటుంది. బీజేపీ సొంత బలం 93 కాగా 
మిత్రపక్షాలు, నామినేటెడ్ సభ్యులతో కలుపుకుంటే 
అధికారపక్షం బలం 111కు చేరుకుంటుంది. బిల్లు  
పాస్ అవ్వాలంటే కావాల్సిన మొత్తం సభలో హాజరై -
నవారిలో సగం కంటే కనీసం ఒక్క ఓటైనా ఎక్కువ 
రావాలి. 245లో 7 స్థానా లు ఖాళీగా ఉన్నాయి. అంటే 
మిగిలింది 238 మంది. ఓటు వేసే సమయానికి 
మొత్తం అందరూ సభలోనే ఉన్నారనుకుంటే.. 119 
మ్యాజిక్ ఫిగర్ అవుతుంది. అంటే 120 ఓట్లు  బిల్లుకు  
అనుకూలంగా ఉంటే పాసవుతుంది. అధికార కూటమి 
111 మందితో 9 ఓట్ల దూరంలో ఆగిపోయింది.ఇదిలా 
ఉంటే ఆమ్ ఆద్మీ పార్టీ మొత్తానికి ఈ అంశాన్ని యా -
వద్దేశ సమస్యగా మార్చి ప్రతిపక్ష కూటమి మద్దతు 
కూడగట్టగలిగారు. 

నేడు ఆయన జయంతి  

చంద్రుడిపై కాలు మోపిన మొదటి మానవుడు నీల్ 
ఆర్మ్‌స్ట్రాం గ్ ఇతను ఒక పూర్వపు వ్యోమగామి, పరీక్షా 
చోదకుడు (పైలట్), విశ్వవిద్యాలయపు ప్రొఫెసర్,, 
యు.ఎస్. నావికదళ చోదకుడు (అవియేటర్).  ఇతడి 
మొదటి అంతరిక్ష నౌక జెమినీ 8,1966లో ప్రయో -
గింపబడినది, దీనికి ఇతను మొదటి కమాండ్ పైలట్. 
ఈ కార్యక్రమంలో, మొదటి మానవ సహిత అంతరిక్ష 
నౌక లో తోటి పైలట్ డేవిడ్ స్కాట్తో ప్రయాణించాడు. 
ఆర్‌మ్‌స్ట్రాం గ్ యొక్క రెండవ, ఆఖరి దఫా అంతరిక్ష 
ప్రయాణం అపోలో 11 చంద్రుడిపై యాత్ర మిషన్ 
కొరకు జూలై 20 1969 న అమలుపరచబడింది. 
ఈ మిషన్ లో ఆర్‌మ్‌స్ట్రాం గ్, బజ్జ్  ఆల్డ్రిన్ చంద్రుడిపై 
కాలుమోపి రెండున్నర గంటల సమయం సంచ -
రించారు. ఆ సమయంలో మైకేల్ కాలిన్స్ కమాండ్ 
మాడ్యూల్ నందే ఉండి కక్ష్యలో పరిభ్రమించసాగాడు. 
ఆర్‌మ్‌స్ట్రాం గ్ కు అంతరిక్షయాత్రల గౌరవ పతాకం 
ప్రసాదింపబడింది. ఆర్మ్‌స్ట్రాం గ్ ఒహియోలోని 
వాపకోనెటాలో ఆగస్టు  5, 1930న పుట్టి పెరిగాడు. 
పర్డ్యూ  విశ్వవిద్యాలయంలో గ్రాడ్యుయేట్, అతను 
ఏరోనాటికల్ ఇంజనీరింగ్ చదివాడు. అతని కళాశాల 
ట్యూషన్ కోసం యుఎస్ నావికాదళం హోలోవే ప్లా న్ 
కింద చెల్లించింది. అతను 1949లో మిడ్‌షిప్‌మ్యాన్ 
అయ్యాడు, మరుసటి సంవత్సరం నౌకాదళ ఏవియే-
టర్ అయ్యాడు. అతను కొరియన్ యుద్ధంలో చర్యను 
చూశాడు, విమాన వాహక నౌక యుఎస్ఎస్  ఎసెక్స్ 
నుండి గ్రుమ్మన్ ఎఫ్9ఎఫ్ పాంథర్‌ను ఎగురవేసాడు. 
సెప్టెంబరు 1951లో, తక్కువ బాంబింగ్ రన్ చేస్తున్న -
ప్పుడు, ఆర్మ్‌స్ట్రాం గ్ యొక్క విమానం ఒక లోయకు 
అడ్డంగా ఉన్న యాంటీ-ఎయిర్‌క్రాఫ్ట్ కేబుల్‌తో ఢీకొన -
డంతో దెబ్బతింది, ఇది ఒక రెక్కలో ఎక్కువ భాగాన్ని 
కత్తిరించింది. ఆర్మ్‌స్ట్రాం గ్ బలవంతంగా బెయిల్‌ను 
పొందవలసి వచ్చింది. యుద్ధం తరువాత, అతను 
పర్డ్యూలో  తన బ్యాచిలర్ డిగ్రీని పూర్తి చేసాడు, కాలిఫో -
ర్నియాలోని ఎడ్వర్డ్స్ ఎయిర్ ఫోర్స్ బేస్ వద్ద నేషనల్ 
అడవ్ైజరీ కమిటీ ఫర్ ఏరోనాటిక్స్ (నాసా) హై-స్పీడ్ ఫ్లైట్ 
స్టేషన్‌లో టెస్ట్ పైలట్ అయ్యాడు. అతను సెంచరీ సిరీస్ 
యుద్ధ విమానాలపై ప్రాజెక్ట్ పైలట్, ఉత్తర అమెరికా 
యెక్స్-15 ని ఏడుసార్లు  నడిపాడు. అతను యుఎస్ 
ఎయిర్ ఫోర్స్ యొక్క మ్యాన్ ఇన్ స్పేస్ సూనెస్ట్, యెక్స్-

20 డైనా-సోర్‌లో కూడా పాల్గొ న్నాడు. మానవ అం-
తరిక్ష ప్రయాణ కార్యక్రమాలు.ఆర్మ్‌స్ట్రాం గ్ నాసా 
ఆస్ట్రోనా ట్ కార్ప్స్‌లో రెండవ సమూహంలో చేరాడు, 
ఇది 1962లో ఎంపిక చేయబడింది. అతను మార్చి 
1966లో జెమిని 8 యొక్క కమాండ్ పైలట్‌గా తన 
మొదటి అంతరిక్ష ప్రయాణాన్ని చేసాడు, అంతరిక్షం-
లో ప్రయాణించిన నాసా యొక్క మొట్టమొదటి పౌర 
వ్యోమగామిగా నిలిచాడు. పైలట్ డేవిడ్ స్కాట్‌తో ఈ 
మిషన్ సమయంలో, అతను రెండు అంతరిక్ష నౌకలను 
మొదటి డాకింగ్ చేశాడు. ఆర్మ్‌స్ట్రాం గ్ తన రీ-ఎంట్రీ 
కంట్రోల్ ఫ్యూయెల్‌లో కొంత భాగాన్ని ఇరుక్కుపోయిన 
థ్రస్టర్ వల్ల ఏర్పడే ప్రమాదకరమైన రోల్‌ను స్థిరీకరించ-
డానికి ఉపయోగించిన తర్వాత మిషన్ రద్దు  చేయబ-
డింది. అపోలో 11 యొక్క కమాండర్‌గా ఆర్మ్‌స్ట్రాం గ్ 
యొక్క రెండవ, చివరి అంతరిక్షయానం కోసం శిక్షణ 
సమయంలో, అతను లూనార్ ల్యాండింగ్ రీసెర్చ్ 
వెహికల్ నుండి బయటకు వెళ్లవలసి వచ్చింది. క్రాష్‌కి 
క్షణాల ముందు. జూలై 20, 1969న, ఆర్మ్‌స్ట్రాం గ్, 
అపోలో 11 లూనార్ మాడ్యూల్  పైలట్ బజ్ ఆల్డ్రిన్ 
చంద్రునిపై ల్యాండ్ చేసిన మొదటి వ్యక్తులు అయ్యారు.  
జులై 20, 1969న మానవ జాతి చరిత్రలో ఓ అద్భుతం 
ఆవిష్కృతమైంది. అప్పటివరకు భూగోళానికే పరిమి-
తమైన మనిషి తన ప్రస్థానాన్ని  మరో ప్రపంచంలో 
ప్రారంభించాడు. తొలిసారిగా చందమామను అందు -
కున్నాడు. లక్షల మంది శ్రమ, కోట్లా ది మంది ఆశలు, 
ఆకాంక్షలు నెరవేరిన శుభదినం. అమెరికా అంతరిక్ష 
పరిశోధన సంస్థ నాసాకు చెందిన అపోలో-11 వ్యోమ-
నౌక ద్వారా వ్యోమగాములు నీల్ ఆర్మ్‌స్ట్రాం గ్, మైకెల్ 
కొల్లిన్స్, ఎడ్విన్ ఇ అల్డ్రిన్‌ను చంద్రుడిపైకి పంపింది. 
వీరిలో నీల్ ఆర్మ్‌స్ట్రాం గ్ మొదటిగా చంద్రుడిపై 
కాలు మోపి రికార్డు లకు ఎక్కాడు. ఆర్మ్‌స్ట్రాం గ్ అడు -
గుపెట్టిన 20 నిమిషాల తర్వాత.. అల్డ్రిన్ చంద్రుడిపై 
కాలు మోపాడు. వాళ్లు  దాదాపు 21 గంటలు చంద్ర 
మండలంపై గడిపారు. ఇక, చంద్రుడిపై ఏముందో తె -
లుసుకోడానికి తొలిసారిగా ప్రయోగాలు చేసిన దేశం.. 
రష్యా. సోవియట్ 1957లో తొలి కృత్రిమ ఉపగ్రహం 
స్పుత్నిక్‌ను ప్రయోగించింది. 1959లో లూనా-2 ద్వారా 
చంద్రుడిపై తొలిసారి ఉపగ్రహాన్ని పంపింది. ఇది వి -
జయవంతం కావడంతో 1961 ఏప్రిల్ 21న ఇద్దరు 
వ్యోమగాములను అంతరిక్షంలోకి పంపి చరిత్ర సృష్టిం-

చింది. దీనిని స్ఫూర్తిగా తీసుకున్న అమెరికా నేరుగా 
వ్యోమగాములను పంపాలనే సాహోసేత నిర్ణయం 
తీసుకుంది. దీనికోసం దాదాపు 2,500 కోట్ల డాలర్లు  
ఖర్చుచేయగా, దాదాపు 4 లక్షల మంది నిపుణులు 
పనిచేశారు.1969 జులై 16న జాన్ ఎఫ్ కెన్నడీ అం-
తరిక్ష కేంద్రం నుంచి శాటర్న్-5 అనే రాకెట్ ద్వారా 
అపోలో-11 వ్యోమనౌక అంతరిక్షంలోకి పంపారు. 
110 గంటల సుదీర్ఘ ప్రయాణం తర్వాత జులై 20న 
అపోలో-11 చంద్రుడిపై దిగింది. వ్యోమగాములు నీల్ 
ఆర్మ్‌స్ట్రాం గ్, మైకేల్ కొలిన్స్ లూనార్ మాడ్యూల్‌లో 
చంద్రుడి ఉపరితలంపై అడుగుపెట్టా రు. మరో వ్యోమ-
గామి బజ్ ఆల్డ్రిన్ కమాండ్ మాడ్యూల్‌లో ఉండి వారిని 
తిరిగి సురక్షితంగా భూమికి చేర్చడానికి సహకరించా -
రు. లూనార్ మాడ్యూల్ చంద్రుడి ఉపరితలంపై ఉన్న సీ 
ఆఫ్ ట్రాన్‌క్విలిటీ అనే ప్రాంతంలో దిగింది.ఆర్మ్‌స్ట్రాం  -
గ్ చంద్రుడిపై దిగిన 20 నిమిషాల తర్వాత కొలిన్స్ 
అడుగుపెట్టా డు. ‘ఇది మనిషిగా ఒక చిన్న అడుగు.. 
మానవాళికి మాత్రం భారీ గెంతు’ అని ఈ సందర్భంగా 
ఆర్మ్‌స్ట్రాం గ్ గట్టిగా అరిచారు. చంద్రుడి ఉపరితలం -
పై దాదాపు రెండు గంటలు గడిపారు. అక్కడ అమెరికా 
జెండాను నాటారు. చంద్ర శిలలు, మట్టి నమూనాలను 
సేకరించి, ఫొటోలు తీసుకొని, ప్రయోగ పరికరాలను 
అక్కడ వదిలేసి తిరుగు ప్రయాణమయ్యారు. అక్కడ 
నుంచి బయలుదేరిన నాలుగు రోజుల తర్వాత జులై 
24న పసిఫిక్ మహాసముద్రంలోకి అపోలో-11 సురక్షి -

తంగా దిగింది.వ్యోమగాములు చంద్రుడి ఉపరితలం 
నుంచి సేకరించిన దాదాపు 21.5 కిలోల రాళ్లు , మట్టి 
నమూనాలను పరిశోధనల కోసం వివిధదేశాలకు 
నాసా పంపిణీ చేసింది. ఆస్ట్రోనాట్లు   చంద్రుడిపై దిగడా -
న్ని టీవీల్లో  ప్రత్యక్ష ప్రసారం చేయగా, ప్రపంచవ్యాప్తం -
గా 65 కోట్ల మంది దీన్ని వీక్షించినట్లు  అంచనా. నాటి 
అమెరికా అధ్యక్షుడు రిచర్డ్ నిక్సన్ టెలిఫోన్-రేడియో 
ట్రాన్స్‌మిషన్ ద్వారా వ్యోమగాములతో మాట్లా డారు. 
వైట్‌హౌస్ నుంచి చేసిన చారిత్రక ఫోన్‌కాల్ ఇది అని 
అభివర్ణించారు. అప్పట్లో  వాళ్లు  ఉపయోగించిన గైడెన్స్ 
సిస్టమ్ కేవలం 64 కేబీ మెమరీ ర్యామ్‌తోనే పనిచేయ-
డం గమనారహ్ం. అంటే, మన స్మార్ట్ ఫోన్‌లోని ఉన్న 
మెమరీ కంటే చాలా తక్కువ. ఆర్మ్‌స్ట్రాం గ్ మొదటి -
సారి చంద్రుని ఉపరితలంపైకి అడుగుపెట్టినప్పుడు, 
అతను ప్రముఖంగా ఇలా అన్నాడు: "ఇది  మనిషికి 
ఒక చిన్న అడుగు, మానవజాతికి ఒక పెద్ద ఎత్తు." ఇది 
ప్రపంచవ్యాప్తంగా 530 మిలియన్ల మంది వీక్షకులకు 
ప్రత్యక్ష ప్రసారం చేయబడింది. 
అపోలో 11 అంతరిక్ష పోటీలో యుఎస్ విజయాన్ని 
సమర్థవంతంగా నిరూపించింది, 1961లో అధ్యక్షు -
డు జాన్ ఎఫ్. కెన్నెడీ ప్రతిపాదించిన జాతీయ లక్ష్యాన్ని 
నెరవేర్చడం ద్వారా, దశాబ్దం ముగిసేలోపు "చంద్రుని-
పై మనిషిని దింపడం మరియు భూమికి సురక్షితంగా 
తిరిగి రావడం". కాలిన్స్ మరియు ఆల్డ్రిన్‌లతో పాటు, 
ఆర్మ్‌స్ట్రాం గ్‌కు ప్రెసిడెంట్ రిచర్డ్ నిక్సన్ ద్వారా ప్రె -
సిడెన్షియల్ మెడల్ ఆఫ్ ఫ్రీడం లభించింది. 1969 
కొలియర్ ట్రోఫీని అందుకున్నారు. ప్రెసిడెంట్ జిమ్మీ 
కార్టర్ అతనికి 1978లో కాంగ్రెషనల్ స్పేస్ మెడల్ 
ఆఫ్ ఆనర్‌ను అందించాడు, అతను 1979లో నేషనల్ 
ఏవియేషన్ హాల్ ఆఫ్ ఫేమ్‌లోకి ప్రవేశించబడ్డా డు, 
అతని మాజీ సిబ్బందితో కలిసి 2009 లో కాంగ్రెషనల్ 
గోల్డ్  మెడల్ అందుకున్నాడు. అతను 1971లో నాసా 
నుండి వైదొలిగిన తర్వాత, ఆర్మ్‌స్ట్రాం గ్ 1979 వరకు 
సిన్సినాటి విశ్వవిద్యాలయంలో ఏరోస్పేస్ ఇంజనీరింగ్ 
విభాగంలో బోధించాడు. అతను అపోలో 13 ప్రమాద 
పరిశోధనలో, రోజర్స్ కమిషన్‌లో పనిచేశాడు, ఇది 
స్పేస్ షటిల్ ఛాలెంజర్ విపత్తును పరిశోధించింది.   
ఆగష్టు  25, 2012లో ఆర్మ్‌స్ట్రాం గ్ 82 సంవత్సరాల 
వయస్సులో కరోనరీ బైపాస్ సర్జరీ వల్ల ఏర్పడిన సమ-
స్యల కారణంగా మరణించాడు.

విపక్షాలకు అసలైన పరీక్ష

ఈ మధ్యనే 26 పార్టీలతో I.N.D.I.A పేరుతో 
ఏర్పడ్డ కూటమి మొత్తం సంఖ్యాబలం రాజ్యస-
భలో 99. అందులో 33 మంది కాంగ్రెస్, 13 
మంది తృణమూల్ కాంగ్రెస్, చెరో 10 మంది 
డీఎంకే, ఆమ్ ఆద్మీ పార్టీ సభ్యులున్నారు. అధి-
కార-ప్రతిపక్ష కూటములతో సంబంధం లేని 
తటస్థ రాజకీయ పార్టీలు సైతం రాజ్యసభలో 
ఉన్నాయి. వాటి సంఖ్యాబలం 28. అందులో 
బిజూ జనతా దళ్ (బీజేడీ), వైఎస్సార్ కాంగ్రెస్ 
పార్టీ (వైఎస్సార్సీపీ)కి చెరో 9 మంది సభ్యు-
లున్నారు. భారత రాష్ట్ర సమితి (బీఆర్ఎస్)
కు 7, తెలుగుదేశం, జనతాదళ్ (సెక్యులర్), 
బహుజన్ సమాజ్ పార్టీలకు తలా ఒక సభ్యుడు 
సభలో ఉన్నారు. అయితే తటస్థ పార్టీల్లో  బీజేడీ, 
వైఎస్సార్సీపీలు తమ వైఖరి ముందే ప్రకటించా -
యి. రెండు పార్టీలూ బిల్లుకు  సానుకూలంగా 
ఓటేస్తామని చెప్పాయి. అంటే బిల్లుకు  సాను -
కూలంగా ఎన్డీఏ కూటమి 111 ఓట్లకు తోడు 
బీజేడీ (9), వైఎస్సార్సీపీ (9) ఓట్లను కలిపితే 
మొత్తం సంఖ్య 129కి చేరుకుంది. తెలుగుదే -
శం, జేడీ(ఎస్)లు కూడా సమర్థించే అవకాశం 
లేకపోలేదు. ఈ లెక్కన బిల్లు  పాస్ చేసేందుకు 
తగినంత సంఖ్యాబలం అధికార కూటమి సం -
పాదించుకున్నట్టే. ఒకవేళ ఈ తటస్థ పార్టీలను 
ప్రతిపక్ష కూటమి తమ వైపు తిప్పుకుని ఉంటే 
ఫలితం మరోలా ఉండేది. బిల్లు  నెగ్గు తుంటా, 
ఓడిపోతుందా అన్న సంగతి కాసేపు పక్కనపె -
డితే.. కానీ అసలు ఇండియా కూటమిలో ఉన్న 
పార్టీల మొత్తం ఓట్లు  99 పూర్తిగా ఒకవైపుకే 
పడితే ఐక్యత పరీక్షలో పాసైనట్టే.

చంద్రుడిపై కాలు మోపిన మొట్ట మొదటి 
మానవుడు నీల్ ఆర్మ్‌స్ట్ రాంగ్

ఆర్టీసీ విలీనం వెనుక..

నూతన రాష్ట్రం ఏర్పాటైన తొలినాళ్ళలో.. కార్పొరేషన్‌లను ప్రభుత్వంలో కలుపు-
కోవడం అంటే ఆశామాషీగా ఉందా? అది జరిగే పని అనుకుంటున్నారా? ఈ 
భూగోళం ఉన్నంత వరకూ ఈ ప్రభుత్వంలో ఆర్టీసీ విలీనం కాదని నాడు బల్లగుద్ది 
చెప్పారు తెలంగాణ రాష్ట్ర ముఖ్యమంత్రి కేసీఆర్. తొమ్మిదేళ్ళ తర్వాత అదే సీఎం.. 
టీఎస్ఆర్టీసీని ప్రభుత్వంలో విలీనం చేస్తున్నట్టు  ప్రకటించారు. 53 మంది కార్మికు -
లను కోల్పోయి.. దాదాపు 47 రోజుల పాటు ఉధృతంగా జరిగిన ఆర్టీసీ కార్మికుల 
సమ్మె.. చివరికి దిక్కుతోచని సమయంలో కాంప్రమైజ్ అయిపోయింది. నాటి నుంచి 
నేటివరకూ ఆర్టీసీ ఉద్యోగులు స్వాభిమానం కోల్పోయి బ్రతుకీడుస్తున్న పరిస్థితులు. 
ఉద్యమ సమయంలో కేసీఆర్ ఇచ్చిన హామీని నెరవేరుస్తారని ఆశగా ఎదురుచూసి 
చివరికి ఆగమ్యగోచర పరిస్థితులు వచ్చేసరికి ప్రతీ ఆర్టీసీ కార్మికుడు గత్యంతరం 
లేక విధికి తలొంచేసారు. తొమ్మిదేళ్ళ తర్వాత వాళ్ళ జీవితాలలో అనుకోని మలుపు 
చోటుచేసుకుంది. జూలై 31న రాష్ట్ర కేబినెట్ మీటింగ్‌లో అఈఎస్ఆర్టీసిని ప్రభుత్వ 
రంగంలోకి విలీనం చేస్తున్నట్టు  క్యాబినెట్ నిర్ణయం తీసుకుంది‌. అందుకుగానూ 
ఓ కమిటీని వేసి త్వరలో ప్రక్రియ మొదలవుతుందని బీఆర్ఎస్ వర్కింగ్ ప్రెసిడెంట్ 
కేటీఆర్ చెప్పారు‌. క్యాబినెట్ తీసుకున్న ఈ నిర్ణయం వెనుక బీఆర్ఎస్ ఓట్ బ్యాంక్ 
పాలిటిక్స్‌కి ప్లా న్ వేసిందని విమర్శలు వెల్లు వెత్తాయి‌. 43 వేల మంది ఆర్టీసీ కార్మిక -
లను గత్యంతరం లేమ తమ ఓట్ల లబ్దికోసం తిరిగి పావులుగా వాడుకుంటున్నారని 
ప్రజలు విమర్శిస్తున్నారు. తొమ్మిదేళ్ళలో ఎప్పుడూ లేనిది, అసలు ఉద్యమం అంటే 
ఏంటో అని నీరుగారిపోయి ఉన్న కార్మికులకు తిరిగి ఆశలు రేపడం ఏంటని ప్ర-
భుత్వాన్ని దుయ్యబడుతున్నాయి ప్రతిపక్షాలు‌. వంద రోజుల్లో  ఎన్నికలు ఉండగా.. 
ఈ సమయంలో ఆర్టీసీ కార్మికులకు ఆశ చూపి.. ఎన్నికల కోడ్ సమయానికి ప్రక్రి-
యని నిలిపివేసి వాళ్ళ ఓట్ల కోసం కేసీఆర్ డ్రామాకు తెరతీశారని సర్వత్రా చర్చలు 
జరుగుతున్నాయి ఓవైపు 43 వేల కుటుంబాల ఓట్ల కోసం కేసీఆర్ టీఎస్ఆర్టీసిని 
పావులా వాడుకుంటున్నారు అని అనుకున్నా‌‌.. రాష్ట్రంలో టీఎస్ఆర్టీసి ఆస్తుల విలువ 
లక్ష కోట్ల వరకూ ఉండవచ్చనేది అంచనా. ఉద్యమం తొలినాళ్లలో వీటి విలువ 
పదివేల కోట్ల మేర ఉండేవని నాటి అంచనా. ప్రస్తుతం రాష్ట్ర ఖజానాకు భారీగానే 
తూట్లు  పడుతున్నాయి. కాళేశ్వరం ప్రాజెక్ట్ కేసీఆర్ అంచనాలను పటాపంచలు 
చేసి ప్రభుత్వ బడ్జెట్ పై గుదిబండగా మారింది‌. పాలన కొనసాగించడానికి ఏటా 
వేలకోట్ల అదనపు భారం అప్పుల రూపంలో ప్రజలపై పడుతోంది. దీనంతటికీ 
కారణం కేసీఆర్ తప్పుడు తడకల ప్రాజెక్ట్‌లూ స్కీమ్‌లే అని వివిధ వర్గా ల వాళ్ళు 
ఎద్దేవా చేస్తున్నారు. ఎన్నికలు దగ్గర పడుతున్న వేళ ఎన్నికల ఖర్చుల కోసం ఆర్టీసీ 
ఆస్తులను అమ్ముకునే కుట్ర చేస్తున్నారేమో అన్న అనుమానాలు రేగుతున్నాయి. గత 
తొమ్మిదేళ్ళలో ఆర్టీసీ ఎదురుకున్న ఇబ్బందులతో ఏటా ఆ రంగం వల్ల ప్రభుత్వానికి 
కలిగే నష్టా లు క్రమేణా తగ్గు ముఖం పట్టాయి‌ . గత ఏడాది టీఎస్ఆర్టీసి 5879 కోట్ల 
వ్యాపారాన్ని చూసింది. రవాణా, పార్సల్ సర్వీసస్ రంగంలో ఆర్టీసీ గత మూడేళ్ళలో 
గుణాత్మక విప్లవాన్ని చూసింది. దాంతో టీఎస్ఆర్టీసీ వల్ల ప్రభుత్వం పై పడుతున్న 
భారం కూడా తగ్గు ముఖం పట్టింది. బహుషా ఈ పరిణామంతోనే కేసీఆర్ ఆర్టీసీని 
ప్రభుత్వంలో విలీనం చేయాలని ప్రేరేపించింది అనుకోవచ్చు‌. కానీ.‌‌. రాష్డ్రవ్యాప్తంగా 
ఉన్న విలువైన ఆస్తులను పరిగణిస్తే వాటిని ఆసరా చేసుకోవాలనే కాంక్షతో కేసీఆర్ 
క్యాబినెట్ విలీనం పై నిర్ణయం తీసుకుందని కూడా అనిపిస్తుంది. 15 వందల 
ఎకరాల మేర బస్ డిపోలు, బస్ స్టా పులు, స్టా ఫ్ క్వాటర్స్‌లు, జోనల్ వర్క్‌షాపులు, 
బాడీ బిల్డింగ్ యూనిట్‌లు, స్టా ఫ్ ట్రెయినింగ్ కాలేజ్, హాస్పిటల్ ఇతరత్రా అసెట్లు  
టీఎస్ఆర్టీసి సొంతం. వాటి విలువ దాదాపు లక్ష కోట్లు .టీఎస్ క్యాబినెట్‌లో ఆర్టీసీ 
విలీనం పై విదివిధానాల కమిటీని ఏర్పాటు చేయాలనే తొలుత నిర్ణయం తీసుకున్నా -
రు. 43 వేల మంది కార్మికులు ప్రభుత్వ ఉద్యోగులుగా మారుతున్నప్పటికీ.. ప్రస్తుత 
రవాణా రంగ ఆస్తుల విషయంలో ప్రభుత్వం ఏ వైఖరిని ప్రదర్శిస్తుందనేది మిలియన్ 
డాలర్ల ప్రశ్న. బీఆర్ఎస్ పార్టీకి రాష్ట్రవ్యాప్తంగా నెలకొన్న తీవ్ర వ్యతిరేకత దృష్ట్ యా.. 
43 వేల కార్మిక కుటుంబాల ఓట్ల కోసమే ఈ ఎత్తుగడ వేసారని కూడా అనిపిస్తుంది. 
ఎన్నికలు దగ్గర పడుతున్న వేళ.. కమిటీని వేసి కార్మికులలో ఆశ రేపి తర్వాత మొండి 
చేయి చూపుతారేమో అనడంలో కూడా సందేహం లేదు.

400లకు చేరిన టెట్ ఫీజు

 తెలంగాణ టెట్ దరఖాస్తు రుసుం భారీగా పెరిగింది. గతంలో 300 రూపాయల 
ఫీజు ఉండగా… ఈసారి మాత్రం రూ. 400కు పెరిగింది. దీనిపై అభ్యర్థు లు పెదవి 
విరుస్తున్నారు.టెట్ నోటిఫికేషన్ వచ్చింది... దరఖాస్తులు కూడా ప్రారంభమయ్యా -
యి. దీనిపై చాలా మంది అభ్యర్థు లు హర్షం వ్యక్తం చేస్తున్నప్పటికీ.... అప్లికేషన్ 
ఫీజు భారీగా పెరగటంపై పెదవి విరుస్తున్నారు. రాష్ట్ర ఏర్పాటు తర్వాత నిర్వహిస్తూ 
వస్తున్న ప్రతిసారి... అంతో ఇంతో పెంచుతూ వస్తోంది విద్యాశాఖ. ఈసారి కూడా 
ఏకంగా రూ. 100 పెంచింది. దీంతో ఈసారి పరీక్ష రాసే అభ్యర్థు లు రూ. 400 
చెల్లించాల్సి ఉంది.నిజానికి తెలంగాణ ఏర్పాటు తర్వాత... 2016లో తొలిసారి 
టెట్ ఎగ్జా మ్ నిర్వహించారు. అప్పుడు ఫీజు కేవలం రూ. 200గా ఉంది. ఆ తర్వాత 
2017లోనూ అదే ఫీజును కంటిన్యూ చేశారు. గతేడాది నిర్వహించిన ఎగ్జా మ్ కు 
సంబంధించి రూ. 300 పెంచారు. తాజాగా వచ్చిన నోటిఫికేషన్ లో రూ. 400 
చెల్లించాలని పేర్కొన్నారు. ఫీజు పెంపుపై విద్యార్థు లు అసహనం వ్యక్తం చేస్తున్నారు. 
ముఖ్యంగా డీఈడీ అభ్యర్థు లు ఈ విషయాన్ని ప్రధానంగా ప్రస్తావిస్తున్నారు. తాము 
పేపర్ 1 మాత్రమే రాస్తామని... అలాంటప్పుడు తమకు కూడా రూ. 400 ఫీజు పెట్ట -
డమేంటని ప్రశ్నిస్తున్నారు. దీనిపై సర్కార్ పునరాలోచన చేయాలని కోరుతున్నారు. 
ఇదే విషయంపై హిందుస్తాన్ టైమ్స్ తెలుగుతో డీఈడీ పూర్తి చేసి టెట్ ఎగ్జా మ్ కు 
ప్రిపేర్ అవుతున్న డబ్బికార్ శ్రీకాంత్ మాట్లా డారు. ఫీజు తగ్గింపు అంశంపై ప్ర-
భుత్వం ఆలోచించాలని కోరారు. ముఖ్యంగా డీఈడీ అభ్యర్థు ల విషయంలోనైనా 
గతేడాది ఫీజునే నిర్ణయించాలని కోరారు.
టెట్ షెడ్యూల్...
సెప్టెంబర్‌ 15న టెట్‌ పేపర్‌1, పేపర్‌2 పరీక్షలను నిర్వహించనున్నారు. ఆగస్టు  16 
వరకు ఆన్‌లైన్‌లో దరఖాస్తుల స్వీకరణ, ఫీజు చెల్లింపునకు అవకాశం కల్పించారు. 
తుది ఫలితాలను సెప్టెంబర్‌ 27న విడుదల చేస్తారు. సెప్టెంబర్ 15న నిర్వహించే 
టెట్ పేపర్ 1 పరీక్షనను ఉదయం 9.30 గంటల నుంచి మధ్యాహ్నం 12 వరకు, 
పేపర్ -2 ను మధ్యాహ్నం 2.30 గంటల నుంచి సాయంత్రం 5 వరకు నిర్వహిస్తున్నా -
రు. పరీక్ష ఫీజు రూ. 400 చెల్లించి అప్లై చేసుకోవాల్సి ఉంటుంది.
ప్రాసెస్ ఇదే...
అభ్యర్థు లు మొదటగా https://tstet.cgg.gov.in/ వెబ్ సైట్ లోకి వెళ్లా లి. అప్లికే -
షన్స్ లింక్ పై క్లిక్ చేసి.. మీ వివరాలను ఎంట్రీ చేయాలి. దరఖాస్తు ఫారం పూర్తి చేసే 
ముందే అప్లికేషన్ ఫీజును ఆన్ లైన్ విధానంలో చెల్లించాలి. పేపర్ -1ను డీఐఈడీ, 
బీఈడీ అభ్యర్థు లు రాసుకోవచ్చు. బీఈడీ అర్హత కలిగిన వారు పేపర్‌ -2తోపాటు 
పేపర్‌ -1కు కూడా హాజరుకావొచ్చు. ఆప్షన్స్ ను జాగ్రత్తగా ఎంచుకోవాలి. ఫోటో, 
సంతకం కూడా అప్ లోడ్ చేయాల్సి ఉంటుంది.
మీ అప్లికేషన్ పూర్తి అయిన తర్వాత... 
దరఖాస్తు ఐడీ నెంబర్ జనరేట్ అవుతుంది. ఈ నెంబర్ తోనే మీరు హాల్ టికెట్లను 
డౌన్లోడ్  చేసుకోవాల్సి ఉంటుంది. ఎన్‌సీటీఈ నిబంధనల ప్రకారం డీఎడ్‌, బీఎడ్‌ 
పాసైన వారు టెట్‌లో ఉత్తీర్ణు లైతేనే ఉపాధ్యాయుల నియామకానికి నిర్వహించే 
టీఆర్‌టీ పరీక్ష రాయడానికి అర్హు లవుతారు. టెట్‌లో వచ్చిన మార్కులకు టీఆర్‌టీ 
ర్యాంకింగ్‌లో 20 శాతం వెయిటేజీ ఉన్నందున టెట్‌లో అత్యధిక మార్కులు దక్కిం -
చుకోవడానికి అభ్యర్థు లు పోటీపడుతుంటారు. టెట్ లో అర్హత లేకపోతే ఈ పరీక్షల-
కు హాజరుకాలేరు.పైగా టెట్ ఉత్తీర్ణత లేకపోతే ప్రైవేటు పాఠశాలల్లో  కూడా బోధన 
చేయడానికి వీలుండదు.



సినిమా

రజనీకాంత్‌ సోషల్‌ డ్రామా
 ‘జై భీమ్‌’ చిత్రంతో దేశవ్యాప్తంగా ప్రేక్షకుల దృష్టిని ఆకర్షించారు తమిళ దర్శకు-
డు టీజే జ్ఞా నవేల్‌. సామాజిక సందేశంతో రూపొందించిన ఈ చిత్రం విమర్శ-
కుల ప్రశంసలందుకుంది. ఆయన తదుపరి చిత్రంలో సూపర్‌స్టార్‌  రజనీకాంత్‌ 
కథానాయకుడిగా నటించబోతున్న విషయం తెలిసిందే. అమితాబ్‌బచ్చన్‌, 
ఫహాద్‌ ఫాజిల్‌ వంటి అగ్ర నటులు ఈ సినిమాలో భాగం కాబోతున్నారు. హీరో 
నాని సైతం ఈ సినిమాలో ఓ కీలక పాత్రలో కనిపించబోతున్నట్లు  వార్తలు విని-
పిస్తు న్నాయి. ఈ సినిమా తాలూకు లుక్‌ టెస్ట్‌ను రజనీకాంత్‌ పూర్తి చేశారని 
తమిళ సినీ వర్గాల్లో   వినిపిస్తు న్నది. సామాజిక సమస్యలపై పోరాడే యోధుడిగా 
రజనీకాంత్‌ కనిపించబోతున్నారని సమాచారం. సమకాలీన రాజకీయ, 
సామాజిక అంశాలతో పవర్‌ఫుల్‌ సోషల్‌డ్రామాగా దర్శకుడు టీజే జ్ఞా నవేల్‌ ఈ 
చిత్రానికి సన్నాహాలు చేస్తు న్నారని తెలిసింది. రజనీకాంత్‌ తాజా చిత్రం ‘జైలర్‌’ 
ఈ నెల 10న ప్రేక్షకుల ముందుకురానున్న విషయం తెలిసిందే.

అనుష్క సినిమాకు 
రిలీజ్ క‌ష్టాలు
అనుష్క సినిమా మిస్ శెట్టి మిస్ట‌ర్ పొలిశెట్టి రిలీజ్ క‌ష్టా లు కంటిన్యూ అవుతోన్నాయి. ఈ సినిమా రిలీజ్ డేట్‌పై ఇంకా క్లా రిటీ రాన‌ట్లు  స‌మాచారం. ఆగ‌స్ట్ 18 లేదా 25ల‌లో ఒక డేట్‌ను ఫిక్స్ చేసే ఆలోచ‌న‌లో సినిమా యూనిట్ ఉన్న‌ట్లు  తెలుస్తోంది. ఈ రెండు డేట్‌ల‌లో ఏది ఫిక్స్ కాక‌పోతే ఈ సినిమా రిలీజ్ ఎప్పుడు అన్న‌ది డైలామాలో ప‌డే అవ‌కాశం ఉంద‌ని అంటున్నారు. సెప్టెంబ‌ర్‌లో స‌లార్‌, స్కంద‌, ఖుషితో పాటు ప‌లు భారీ బ‌డ్జెట్ మూవీస్ రిలీజ్ కాబోతున్నాయి. వాటికి పోటీగా మిస్ శెట్టి మిస్ట‌ర్ పొలిశెట్టిని రిలీజ్ చేయ‌డం రిస్క్ అనే ఆలోచ‌న‌లో సినిమా యూనిట్ ఉన్న‌ట్లు  స‌మాచారం. వాటి కంటే ముందుగానే మిస్ శెట్టి మిస్ట‌ర్ పొలిశెట్టిని రిలీజ్ చేయాల‌ని ఆలోచిస్తున్న‌ట్లు  తెలిసింది. మ‌రో రెండు, మూడు రోజుల్లో  మూవీ రిలీజ్ డేట్‌ఫై ఓ క్లా రిటీ వ‌చ్చే అవ‌కాశం ఉన్న‌ట్లు  తెలుస్తోంది. తొలుత ఈ సినిమాను ఆగ‌స్ట్ 4న రిలీజ్ చేయ‌బోతున్న‌ట్లు  నిర్మాణ సంస్థ యూవీ క్రియేష‌న్స్ ప్ర‌క‌టించింది. కానీ పోస్ట్ ప్రొడ‌క్ష‌న్ కార్య‌క్ర‌మా -లు ఆల‌స్యం కావ‌డంతో సినిమా విడుద‌ల‌ను వాయిదావే-స్తున్న‌ట్లు  ప్ర‌క‌టించారు. ఈ సినిమా రిలీజ్ పోస్ట్‌పోన్ కావ‌డం ఇదే మొద‌టిసారి కాదు. గ‌తంలో రెండుమూడు సార్లు  రిలీజ్ డేట్‌ను అనౌన్స్ చేసి ఆ త‌ర్వాత పోస్ట్‌పోన్ చేశారు. రొమాంటిక్ ఎంట‌ర్‌టైన‌ర్‌గా రూపొందుతోన్న మిస్ శెట్టి మిస్ట‌ర్ పొలిశెట్టి సినిమాలో అనుష్క, న‌వీన్ పొలి -శెట్టి హీరోహీరోయిన్లు గా న‌టిస్తున్నారు. పి మ‌హేష్‌బాబు ద‌ర్శ‌క‌త్వం వ‌హిస్తున్నాడు. గ‌తంలో సందీప్ కిష‌న్‌తో రా రా కృష్ణ‌య్య అనే సినిమాను తెర‌కెక్కించాడు మ‌హేష్‌బా-బు. సుదీర్ఘ విరామం త‌ర్వాత ఈ సినిమాతో డైరెక్ట‌ర్‌గా టాలీవుడ్‌లోకి రీఎంట్రీ ఇవ్వ‌బోతున్నాడు. ఇందులో చెఫ్ పాత్ర‌లో అనుష్క శెట్టి క‌నిపించ‌బోతుండ‌గా, స్టాం డ‌ప్ క‌మెడియ‌న్‌గా న‌వీన్ పొలిశెట్టి న‌టిస్తున్నాడు. నిశ్శ‌బ్ధం సినిమా త‌ర్వాత మూడేళ్ల విరామం అనంత‌రం అనుష్క హీరోయిన్‌గా న‌టిస్తోన్న మూవీ ఇది. మిస్ శెట్టి మిస్ట‌ర్ పొలిశెట్టి సినిమాను యూవీ క్రియేష‌న్స్ సంస్థ నిర్మిస్తోంది.

దీపికా అంటే ఎప్పుడూ 
ఇష్ట మే.. ప్రభాస్
టాలీవుడ్ స్టా ర్ హీరో ప్రభాస్ బాలీవుడ్ స్టా ర్ హీరోయిన్ దీపికా 

పదుకోన్ పై ప్రశంసల వర్షం కురిపించాడు. ఆమెతో కలిసి 

తొలిసారి కల్కి 2898 ఏడీ మూవీలో నటిస్తున్న ప్రభాస్.. కోస్టా ర్ 

ను ఆకాశానికెత్తాడు. తానెప్పుడూ ఆమెను ఇష్టపడతానని, 

ఆమె గ్లో బల్ లెవల్లో  అతిపెద్ద సూపర్ స్టా ర్ అని ప్రభాస్ అనడం 

విశేషం. స్క్రీన్ రాంట్ ప్లస్ కు ఇచ్చిన ఇంటర్వ్యూలో ప్రభాస్ ఇం-

ట్రెస్టింగ్ కామెంట్స్ చేశాడు. "దీపికా అతిపెద్ద సూపర్ స్టా ర్. చాలా 

అందమైన అమ్మాయి. గ్లో బల్ గా ఇప్పటికే ఫేమస్ అయింది. 

లూయీ విటన్, టామ్ అడెక్స్ లాంటి ఇంటర్నేషనల్ బ్రాండ్స్ 

కమర్షియల్స్ చేస్తోంది. ఆమె సెట్లో కి వస్తే చాలా ఉత్సాహంగా 

ఉంటుంది. నేనెప్పుడూ ఆమెను ఇష్టపడతాను. నేను ఆమెతో పని 

చేయాలని అనుకున్నాను. ఆమెతో నటించడం ఇదే తొలిసారి" 

అని ప్రభాస్ అన్నాడు. మొదటి నుంచీ ప్రాజెక్ట్ కేగా పిలుస్తున్న 

సినిమా అసలు పేరును గత నెలలో శాన్ డీగో కామిక్ కాన్ లో 

రివీల్ చేసిన విషయం తెలిసిందే. ఈ మూవీలో ప్రభాస్ తోపాటు 

అమితాబ్ బచ్చన్, కమల్ హాసన్ లాంటి పెద్ద స్టార్లు   నటించారు. 

దీపిక నటించడంతో ఈ మూవీలో గ్లో బల్ లెవల్ కు వెళ్లింది. 

2018లోనే దీపిక హాలీవుడ్ మూవీ ట్రిపుల్ ఎక్స్ లో నటించిన 

విషయం తెలిసిందే. ఆమె స్క్రీన్ యాక్టర్స్ గిల్డ్  లోనూ సభ్యురాలు. 

ప్రస్తుతం వీళ్లు  సమ్మె చేస్తుండటంతో ఆ మధ్య కల్కి 2898 ఏడీ 

టైటిల్ లాంచ్, గ్లింప్స్ కోసం కూడా అమెరికా వెళ్లలేకపోయింది. 

ఇక ఈ మూవీ నుంచి ఇప్పటికే దీపికా ఫస్ట్ లుక్ ను మేకర్స్ రిలీజ్ 

చేశారు. ఫస్ట్ గ్లింప్స్ లోనూ ఆమె కనిపించింది. ఈ సినిమాలో 

దీపికది చాలా ముఖ్యమైన పాత్ర అని డైరెక్టర్ నాగ్ అశ్విన్ ఇప్ప-

టికే చెప్పాడు.

శుక్ర‌వారం బాక్సాఫీస్ బ‌రిలో నిలిచిన చిన్న సినిమాల్లో  కృష్ణ గాడు 
అంటే ఒక రేంజ్ మూవీ ప్ర‌చార చిత్రాల‌తో తెలుగు ప్రేక్ష‌కుల్లో  ఆస‌క్తిని 
రేకెత్తించింది. రిష్వి తిమ్మ‌రాజు, విస్మ‌య‌శ్రీ జంట‌గా న‌టించిన ఈ 
సినిమాకు రాజేష్ దొండ‌పాటి ద‌ర్శ‌క‌త్వం వ‌హించాడు. ప‌ల్లెటూరి 
ప్రేమ‌క‌థ‌తో తెర‌కెక్కిన ఈ సినిమా ఎలా ఉందంటే. కృష్ణ (రిష్వి) ఓ 
ప‌ల్లెటూరి కుర్రాడు. సొంత ఇళ్లు  క‌ట్టు కోవాల‌న్న‌ది కృష్ణ తండ్రి క‌ల‌. 
కానీ ఆ కోరిక తీర‌కుండానే యాక్సిడెంట్‌లో అత‌డు క‌న్నుమూస్తా -
డు. తండ్రి క‌ల‌ను నెర‌వేర్చాల‌ని కృష్ణ నిశ్చ‌యించుకుంటాడు. త‌మ 
ఊరికే చెందిన స‌త్య(విస్మ‌య‌శ్రీ) ను ప్రాణంగా ప్రేమిస్తాడు కృష్ణ‌. 
అత‌డి మంచిత‌నం చూసి స‌త్య కూడా కృష్ణ‌ను ఇష్ట‌ప‌డుతుంది. 
కృష్ణతో ప్రేమ‌లో ఉన్న స‌త్య… దేవాను ఛీకొడుతుంది. ఆ కోపంతో 
త‌మ ఇంట్లో  రెంట్‌కు ఉన్న కృష్ణ‌ను ఖాళీ చేయిస్తాడు దేవా. ఆ 
ఛాలెంజ్‌లో కృష్ణ గెలిచాడా? కృష్ణ‌, స‌త్య ఒక్క‌ట‌య్యారా? త‌న త‌ల్లి 
ప్రాణాల‌ను కాపాడుకోవ‌డానికి బీహార్ గ్యాంగ్‌తో కృష్ణ ఎలాంటి 
పోరాటం చేయాల్సివ‌చ్చింది?త‌మ ఊరి చివ‌రి బంగ‌ళా మిస్ట‌రీని 
కృష్ణ ఎలా ఛేదించాడు అన్న‌దే ఈ సినిమా క‌థ‌. ప‌ల్లెటూరు బ్యాక్‌డ్రా-
ప్‌, బావమ‌ర‌ద‌ళ్ల ప్రేమ క‌థ అన్న‌ది ల‌వ్‌స్టోరీ స్‌లో ఎవ‌ర్‌గ్రీన్ కాన్సెప్ట్‌. 
ఈ జోన‌ర్‌ను డిఫ‌రెంట్ ఎలిమెంట్స్‌తో సిల్వ‌ర్‌స్క్రీన్‌పై ఆవిష్క‌రించి 
ఎంతో మంది ద‌ర్శ‌కులు సూప‌ర్ హిట్స్ అందుకున్నారు. ద‌ర్శ‌కుడిగా 
తొలి సినిమాతోనే ఈ జోన‌ర్‌ను ట‌చ్ చేసి సేఫ్ గేమ్ ఆడాల‌ని అను-
కున్నాడు రాజేష్ దొండ‌పాటి. బావ‌మ‌ర‌ద‌ళ్ల ప్రేమాయ‌ణానికి హీరో 
ల‌క్ష్యంతో పాటు క్రైమ్ ఎలిమెంట్‌ను ట‌చ్ చేస్తూ కృష్ణ‌గాడు అంటే 

ఒక రేంజ్ క‌థ‌ను రాసుకున్నాడు. హీరోహీరోయిన్ల ప్రేమ‌క‌థ‌తో ఫ‌స్ట్ 
హాఫ్ స‌ర‌దాగా సాగుతుంది. ప‌ల్లెటూరి వాతావ‌ర‌ణంలో స‌హ‌జ‌త్వా-
నికి ఇంపార్టెన్స్ ఇస్తూ ఈ ల‌వ్ స్టోరీ ని న‌డిపించాడు డైరెక్ట‌ర్. ఊర్లో  
జ‌రిగే దోపీడి, మ‌ల్ల‌య్య అనే రౌడీతో దేవాకు ఉన్న సాన్నిహిత్యాన్ని 
ల‌వ్‌స్టోరీ కి స‌మాంత‌రంగా చూపిస్తూ సెకండాఫ్‌పై ఇంట్రెస్ట్ క్రియేట్ 
చేశాడు. ఒక్కో చిక్కుముడిని సెకండాఫ్‌లో విప్పుతూ ఆడియెన్స్‌లో 
క్యూరియాసిటీని క‌లిగించాల‌ని ద‌ర్శ‌కుడు అనుకున్నాడు. రౌడీ 
మ‌ల్ల‌య్య హ‌త్య కావ‌డం, అమ్మ ఆప‌రేష‌న్ కోసం హీరో కూడ‌బెట్టిన 
డ‌బ్బును బీహార్‌ గ్యాంగ్ దోచుకోవ‌డం లాంటి సీన్స్ కార‌ణంగా ల‌వ్ 
స్టోరీ  పూర్తిగా ప‌క్క‌కు వెళ్లిపోయింది. ఈ సినిమాలో హీరోహీరోయిన్ల 
నుంచి క్యారెక్ట‌ర్ ఆర్టిస్టు ల వ‌ర‌కు అంద‌రూ కొత్త‌వారే న‌టించారు. 
అదే ఈ సినిమాకు ఫ్రెష్‌నెస్‌ను తీసుకొచ్చింది. హీరోహీరోయిన్లు  
రిష్వి తిమ్మ‌రాజు, విస్మ‌య‌శ్రీ కెమిస్ట్రీ వర్కవుట్ అయ్యింది. ప‌ల్లెటూరి 
జంట మ‌ధ్య ఉండే స‌ర‌దాల్ని, సంతోషాల్ని స‌హ‌జంగా వారి సీన్స్ 
ద్వారా అందంగా చూపించారు డైరెక్ట‌ర్‌. దేవా తో పాటు హీరో త‌ల్లి 
పాత్ర‌ధారి యాక్టింగ్ కూడా ప‌ర్వాలేద‌నిపిస్తుంది. అశ్లీల‌త‌, అస‌భ్య-
‌త‌కు తావు లేకుండా క్లీన్ ల‌వ్ స్టోరీ గా కృష్ణ‌గాడు అంటే ఒక రేంజ్ 
మూవీ ద‌ర్శ‌కుడు రాజేష్ దొండ‌పాటి తెర‌కెక్కించాడు. ప‌ల్లెటూరి 
ప్రేమ‌క‌థ‌లు తెలుగు తెర‌పై వ‌చ్చి చాలా కాల‌మైంది. క‌థ‌, క‌థ‌నాల‌తో 
పాటు యాక్టింగ్ విష‌యంలో మ‌రికొన్ని జాగ్ర‌త్త‌లు తీసుకొని ఉంటే 
ఆ లోటును భ‌ర్తీ చేసే మంచి సినిమాగా కృష్ణ గాడు అంటే ఒక రేంజ్ 
నిలిచి ఉండేది.

కృష్ణ ‌గాడు అంటే ఒక రేంజ్ మూవీ
ప‌ల్లె టూరి ప్రేమ‌క‌థ ఎలా ఉందంటే?

ఖుషి ట్రైలర్ గురించి..
యంగ్ స్టా ర్ హీరో విజయ్ దేవరకొండ, స్టా ర్ హీరోయిన్ సమంత కలిసి నటిస్తున్న 
‘ఖుషి’ సినిమాపై ఆసక్తి నానాటికీ పెరుగుతోంది. ఇప్పటికే రిలీజ్ అయిన మూడు 
పాటలు సూపర్ హిట్ అయ్యాయి. చిత్రానికి మంచి హైప్ వచ్చింది. రొమాంటిక్ లవ్ 
ఎంటర్‌టైనర్‌గా ఖుషి సినిమా ఉండనుంది. శివ నిర్వాణ ఈ చిత్రానికి దర్శకత్వం 
వహిస్తున్నాడు. ఇప్పుడు ఖుషి సినిమా ట్రైలర్ కూడా రెడీ అయింది. ఖుషి సినిమా 
ట్రైలర్‌కు సెన్సార్ పూర్తయిందని విజయ్ దేవకొండ ట్వీట్ చేశాడు. 2 నిమిషాల 41 
సెకన్ల పాటు ట్రైలర్ ఉంటుందని తెలిపాడు. “లాక్డ్, సెన్సార్డ్.. ఖుషి ట్రైలర్ 2.41 
నిమిషాలు” అని విజయ్ రాసుకొచ్చాడు. అలాగే, ట్రైలర్‌కు క్లీన్ యూ సర్టిఫికేట్ 
ఇచ్చింది సెన్సార్ బోర్డు . ఖుషి మూవీ ట్రైలర్ ఈనెల 9వ తేదీన రిలీజ్ అవుతుందని 
తెలుస్తోంది. ఆగస్టు  9నే ట్రైలర్ విడుదలవుతుందని తెలుస్తోంది. మరో రెండు రోజు -
ల్లో గానే ఈ విషయంపై చిత్ర యూనిట్ నుంచి అధికారిక ప్రకటన వచ్చే అవకాశం 
ఉంది. ఖుషి సినిమా సెప్టెంబర్ 1వ తేదీన థియేటర్లలో విడుదల కానుంది. తెలుగుతో 
పాటు హిందీ, తమిళం, కన్నడ, మలయాళం భాషల్లో  పాన్ ఇండియా రేంజ్‍లో రిలీజ్ 
అవుతుంది. ఖుషి సినిమా నుంచి వచ్చిన ‘నా రోజా నువ్వే’, ‘ఆరాధ్య’, ‘ఖుషి టైటిల్ 
సాంగ్’ పాటలు సూపర్ హిట్ అయ్యాయి. తెలుగుతో పాటు ఇతర భాషల్లో నూ 
మంచి ఆదరణ దక్కించుకున్నాడు. హేషమ్ అబ్దు ల్ వహాబ్ స్వరాలు మెలోడియస్‍గా 
ఉన్నాయి. హృదాయాన్ని తాకేలా మ్యూజిక్ అందించాడు వహాబ్. ఈ చిత్రం మ్యూ -
జికల్‍గా ఇప్పటికే మంచి క్రేజ్ తెచ్చుకుంది. ఖుషి సినిమాను మైత్రీ మూవీ మేకర్స్ 
బ్యానర్‌పై నవీన్ యెర్నేనీ, యలమంచలి రవిశంకర్ నిర్మిస్తున్నారు. జయరామ్, 
మురళీ శర్మ, సచిన్ ఖేడకర్, లక్ష్మి, రోహిణి ఈ సినిమాలో కీలకపాత్రలు పోషించారు.

పెళ్లికి ఇంకా 
టైముంది!
అగ్ర కథానాయిక తమన్నా ప్రస్తుతం వరుస సినిమాలతో బిజీగా ఉంది. దక్షి -
ణాదితో పాటు హిందీలో కూడా ఈ భామకు వరుస అవకాశాలు దక్కుతు-
న్నాయి. ఆమె నటించిన రెండు భారీ చిత్రాలు ‘భోళా శంకర్‌’ ‘జైలర్‌’ వచ్చే 
వారం ప్రేక్షకుల ముందుకు రాబోతున్నాయి. చిరంజీవి సరసన తమన్నా 
కథానాయికగా నటించిన ‘భోళా శంకర్‌’ ఈ నెల 11న విడుదలకానుంది. 
ఈ సందర్భంగా శుక్రవారం తమన్నా పాత్రికేయులతో ముచ్చటించింది. 
ఆమె చెప్పిన సంగతులివి. నేను నటించిన ‘భోళా శంకర్‌’ ‘జైలర్‌’ చిత్రాలు 
ఒక్కరోజు వ్యవధిలో విడుదల కావడం చాలా ఆనందంగా ఉంది. నా 
కెరీర్‌లో ఇదొక ప్రత్యేకమైన సందర్భం. ఇద్దరు సూపర్‌స్టా ర్స్‌ సినిమాల్లో  
నేను భాగం కావడంతో నా కల నిజమైంది. ‘భోళా శంకర్‌’ తమిళ ‘వేదా-
ళం’కు రీమేక్‌. అయితే తమిళ సినిమా వచ్చి చాలా రోజులైంది. దాంతో నేటి 
ట్రెండ్‌కు తగ్గట్లు  తెలుగు వెర్షన్‌లో మార్పులు చేశారు. నా పాత్రను కూడా 
కొత్తగా తీర్చిదిద్దా రు. ఇక ‘జైలర్‌’లో పూర్తి విభిన్నమైన పాత్రలో కనిపిస్తా. 
‘సైరా’ చిత్రంలో చిరంజీవితో కలిసి నటించాను. కానీ ఆయనతో డ్యాన్స్‌ 
చేసే అవకాశం మాత్రం రాలేదు. ‘భోళా శంకర్‌’తో ఆ లోటు తీరింది. చిరం -
జీవితో స్టెప్పులేయడం ఎప్పుడూ థ్రిల్లింగ్‌గానే ఉంటుంది. ‘మిల్కీ బ్యూటీ’ 
అనే రొమాంటిక్‌ పాటలో మంచి నృత్యాలుంటాయి. ఈ సినిమాలో కీర్తి 
సురేష్‌ వంటి టాలెంటెడ్‌ హీరోయిన్‌తో కలిసి నటించడం మరచిపోలేని 
అనుభూతినిచ్చింది. హీరోయిన్‌గా 18 ఏళ్లు గా రాణిస్తున్నా. నేను సినిమాను 
అమితంగా ప్రేమిస్తాను. ఎంతమంది నాయికలు వచ్చినా వారిని పోటీగా 
భావించను. పరిశ్రమలో ఇన్నేళ్లు  నిలదొక్కుకోవడానికి సినిమా పట్ల నా అం -
కితభావం, క్రమశిక్షణే కారణం అనుకుంటున్నా. ప్రస్తుతం కెరీర్‌లో చాలా 
బిజీగా ఉన్నా. పెళ్లి గురించి ఆలోచించే తీరికలేదు. ఒకవేళ పెళ్లి కుదిరితే ఆ 
విషయాన్ని స్వయంగా వెల్లడిస్తా.


